Cuale Tlamachestelestle tli oquejcuelo

SAN MORCOS

Xohuo Bautista tlanunutzaya
Ejqueyi opie cuale
tlamachestelestle de

Jesucristo, tieConietzi Deus. 2Pos
tlajcuelulpanca ipan 6matl tli
oquejcuelo inu tlayulepante Isafas:

Xequejta. Naja nectitlanes

notlatitlantle

ma cachto beya que taja para

ma quixmana moojfe.

3 Caquestec tlajtule de yeca tli
tzajtzec ompa cone nionoque
chonte,

hua quejtodya: “Xecyejyectlolico

tieojfe Tlocatzintle.

Xecmelohuaco tieojfe, pues ye

miero axihuaqui”.

4Xohuo tlacuétiequidya ipa

locor cone niondque chonteya.
Tlanunutzaya nele tl6 giente
moyulcuepasque para ma Deus ma
quentlapojpolfelico intlajtlacul yaja
cuale quencuétiequis. ®Noche tloca
de estado de Judea hua noche de
ciudad de Jerusalén quisaya ca itlac
yaja. Mocuotiequioya ca yaja ipan
otlactle ituco Jordédn. Moyulcuitiya
ca Deus de intlajtlacul. 6Pos Xohuo
motlaquentidya ca tzotzomajtle

de itojmeyo camello, hua ca sente

cuetlaxpoxajtle ca motlajcoilpitya.

Quecudya chapolte hua nectle

de cormienajte de caltienco.

’Tlanunutzaya hua quejtodya:
—Biloatz ocsie tlocatl sotiepa

de naja 6que cache quepealo

meyac checohualestle que

naja. Amo necmeresieroa

nion para nopiechus para

netiequextelis tiecacua. 8Naja

de melohuac onemiechcuotieque

ca Otzintle, pero yejuatzi

nemiechcudtiequisque ca Espiritu

Sonto.

Xohuo Bautista tiecudtieque Jests

90mochi ipa niecate tunalte
que Jesus hualiloac de puieblo
ituco Nazaret de estado de Galilea,
hua Xohuo tiecudtieque ipa
otlactle Jordan. 1°Cub6c oquixoac
de o6tzintle, sa nima oquejtaque
quiene ca hualmotlapo elfecac,
hua quiene ca otemoac Espiritu
de Deus quiename palumax tiepa
yejuatzi. 11 Pos ohudla sente tlajtule
de elfecac:

—Taja tenotlasojcoConie. Ica taja
necpea meyac poquelestle.

Amo Cuale Tlocatl
tieyulmajmotocac Jests

12Nima Espiritu de Deus
tiechihualtiluc ma biloa ipa locor
coéne nionéque chonteya. 130mpa
iloaya cuarenta dias ipa inu
locor, hua tieyulmajmotocaya
Satands. Pos ompa iloaya inca
yulcome tiecuéneme, hua 6ngeles
tietequepanooya.

Jestis quepiehualtejque
tequetihuaya ipa Galilea
14 Cubc ye oquetzajtzajque
Xohuo, Jests hualiloac ipa estado
de Galilea. Hualtlanunutzalutdya
de cuale tlamachestelestle tli
tiechelfea de Deus. 1°Oquejtojque:
—Ye aseco tunalte para
Deus tlamandorurus
nemotlac. Xomoyulcuepaco
hua xomoneltocaco ica cuale
tlamachestelestle.

Jestis quennutzque nobe pescadurte

16Nejnemodya Jests itlac Otiescatl
de Galilea. Oquejtaque Semu hua
icni itucd Andrés quetlajcaleya
tarroya ijtec otzintle, pos yejua
oyejyeya pescadurte. 17 Pos
oquemelfejque Jests:

—Xeniechtocaco hua
nemiechchihualtis nenyesque
nenpescadurte de tloca.

18pos sa nima quecojtiejque
intarroya hua tietocaque.

190panoac tepetzi cache ca
niepa. Oquejtaque Jacobo, iconie
de Zebedeo, hua Xohuo, icni de
Jacobo. Nuyejque yejua oyejyeya
ipa borco queyejyectlolidya
intarrdya ye tlajtlatzcotu. 29Pos

Morcos 1

nima quennutzque. Entunses yejua
cualcojtiejque intajtzi Zebedeo

ipa borco ca tiehua tequetque hua
tietocaque.

Sente tlocatl quepeaya moxicoone

21Qcajcalacoac ipa puieblo de
Capernaum. Cudquenu yejuatzi
ocalacoac ipa teopanconetzi ipan
sObron tunale cuéc mosiebea
joriojte. Ompa tlamachtilodya.
22pos giente quetietzobejtaya
quiene ca tlamachtilodya porque
quenmachtilodya ca checohualestle
hua amo quiename yejua
tlamachtioneme de teotlajtule
tlamachtidya. 23Pero oyeya ipa
teopanconetzi sente tlocatl tli
ijtecopa quepeaya moxicoone. Ini
nonca otzajtzec. 24Oquejto:

—iAy! ¢Tli tecpea ca tejua, Jesus
de puieblo de Nazaret? (Ye tehuodla
tetiechxexetunico? Necmate
oquenu taja; taja tetietlocayectec
de Deus.

25Pero Jests cajajuaque.
Oquelfejque:
—Xectzacua mocamac hua xequisa
de ijtecopa yaja.

26Pos inu moxicoone quechihualte
tlocatl ma mimeque. Otzajtzec
checohuac, hua oquis de yaja.
27Pos innochtie quetietzébejque.
Motlajtlanidya sente ca ocsente.
Quejtooya:

—¢Tlininiji? Pos ica sente
yancuec tlamachtelestle tli quepea
meyac checohualestle. Pos hasta
moxicooneme yaja quennahuatea
hua yejua queneltoca.

28Sa nima ca nobeyo quecajque
giente ipa noche estado de Galilea
lo que tli oquechijque Jests.

Jestis quepajtejque
imontiesyo de Piero
290quejquixoac de ipan

teopanconetzi. Obejbiloac ca incho
Semu hua Andrés. Ajaxihuato ca
tiehua Jacobo hua Xohué. 3°Pos
imontiesyo Semu betztotaya.
Quepeaya totunealestle. Pos nima
yejua tienunutzque de imontiesyo.
S1Entunses axihuato yejuatzi.
Oconque ca im0 hua cajcojque. Pos
ayecmo quepeaya totunealestle,
hua tieintlamacaya.

Jests quenpajtejque
meyactie cocoxcotzetzi
32Ye ixtlayohua oyeya. Hua
san tequetl ocalac tunale,
quenhualecaque tietlac noche
tli mocojcocodya, hua tli
quepejpeaya demunios. 33Pos
noche puieblo mosentl6lejque
ipan queythuatientle. 34 Yejuatzi
quenpajtejque meyactie tli
mocojcocoodya de sosantle
cocolestle. Quenquextejque
meyactie demunios. Amo
quencojque demunios ma quejtucod
canajyetla porque ye tieixomatque.

Jestis tlanunutzalutenemeya ca
nobeyo pa estado de Galilea

35Lalebes cualco ca ise
oneyehualuc, oc tlajtlayohua.
Oquixoac hua obiloac ipan locor
cone nionoque chonteya. Ompa
netlotlajtiluc. 36 Cubquenu
tietiemojtenemeya Semu, ca
noche tli oyejyeya ca yaja. 37 Cudc
tieniextejque, otieyelfe:

—Noche giente
metzmotiemolejteneme.

38Pos quemelfejque:

—Cache cuale teyabe ca niecate
puieblos para nuyejque ompa
netlanunutzas. Ipampaji nehuéla.

39Entunses hualtlanunutzalutoya
ipa teopancucone de noche estado
de Galilea, hua cualenquextilutoya
demunios.

Jests quepajtejque sente
tlocatl sa sohuayo

40Sente tlocatl sa sdhuayo
ohuola tietlac Jests, tietlotlajtico.
Motlancudquetz hua otieyelfe:

—Mach tomonequitis cuale
teniechmopajtelis.

41 Pos tieyulcoco Jesiis. Omosohualuc
hua quemotocaque. Oquelfejque:

—Necneque. Xepajte.

42Cudce oquejtojque inu, pos
inu cocolestle de s6huame sa
nima oqueco hua yaja opajtec.
43Yecubquenu quenahuatejque ca
meyac checohualestle, hua nima
quelfejque ma beya. 44Oquelfejque:

—Xequejta. Amo oque tli xequelfe,
tlocamo xebeya xomotieijtete
ica teopexque. Ye techepohuac.
Xejcuetlabilte lo que tli Moisés
otlanahuate, para ma quemateco
yejua lo que tli omochi ca taja.

45Pero yaja oquis hua opie tlapoa
lalebes. Ca nobeyo quepoaya noche
tli omochi. Pos yaja ica Jests abele
calacoaya ixmantete ipa puieblo
tlocamo iloaya ipa inu locor cone
niondque chonteya. Pero giente de
ca nobeyo huoloya tieca.

Jestis quepajtejque sente
tlocatl cojcultec

Pa quiejquech tunalte Jesis

ocalacoac ocsajpa ipa puieblo

de Capernaum. Omacheac nele
iloaya ipan chontle. 2Pos nima
mosentlélejque meyactie, hasta
ayecmo ajaqueya nimpor ipa
queyohuatientle. Quennunutzalodya
de tietlajtultzi Deus. 3Yecubquenu
nobe tloca ohudlajque tiecatzinco.
Quehualecaque sente tlocatl
cojcultec. 4Pos como yejua
abele aseya tietlac por meyactie
tloca, quecudtlapojque cale cone
yejuatzi iloaya. Cudc quetlapojque,
quetemobejque cuajtlapechtle ca
tiehua cojcultzi tli ipa hualbetztoya.
5Jestis nemacuc cuienta quiene
moneltocaya inu tléca. Oquelfejque
cojcultzi:

—Xequejta, Ixo, motlajtlaculyo
temetzperdonorfea.

60mpa yejyehuataya seque
tlamachtioneme de teotlajtule.
Quepensorodya ipa inyulo: 7“¢Tlica
tlajtlajtoa nonca tlocatl ejqueyi?
Checuatlajtojteca encuntra de Deus.
Abele 6que cuale tieperdonorfis
tlajtlacule tlocamo sa yejuatzi Deus”.
8Pos sa nima oquematque Jesis ipa
tieyulo quiene yejua quenenebelidoya
ejqueu imijtecopa. Oquenmelfejque:

—¢Tlica nenquepensoroa tlimach
ipa nemoyulo? °¢Cotlaja cache
tequeyo, nequelfis cojcultzi:
“Temetzperdonorfea motlajtlaculyo”,
noso nequelfis: “Xemiehua. Xecona
mocuajtlapech hua xenejneme”?
10pos 6x0 nenquematesque que
naja que onochi netlécatl necpea
deriecho nec6 ipan tloltecpactle
para netieperdonorfis tlajtlacule.

Oquelfejque cojcultzi:

11__Taja temetzelfea, xemiehua.
Xecona mocuajtlapech hua xebeya
pa mocho.

Morcos 2

12Entunses omoquetz. Sa nima
uco icuajtlapech hua oquistie
imixtla innochtie. Pos ca inu
noche giente oquetietzobejque hua
tiechamojque Deus. Quejtojque:
—Ayec tequejtaque niontle quieme
ini.

Jestis quenutzque Levi

13Qcsajpa obiloac ca itlac 6tiescatl.
Noche tloca ohudloya ca tietlac,
hua quenmachtilodya. #Cuéc
obiloac de ompau, oquejtaque Levi,
0que oyeya iconie de Alfeo. Levi
yehuataya cone yaja caresibirojtaya
tomi. Pos yaja tlanecheco oyeya.
Jests quelfejque:

—Xeniechtoca.

Pos moquetztie hua tietocac.
150mochi ini noénca. Cute
Jests tlacualutaya icho Levi,
meyactie giente tli tlanechecojque
hua tlajtlaculteque nuyejque
ompa tlacuajtaya ca Jesds hua
tiemachtejcohua. Pos meyactie
tietocaque. 16Ompa oyejyeya seque
tlamachtioneme de teotlajtule tli
oyeya de inu grupo de joriojte ituco
fariseos. Yejua tieijtaque Jests
que tlacualutaya inca giente tli
tlanechecojque hua tlajtlaculteque.
Entunses yejua oquemelfejque
tiemachtejcohua:

—¢Tlininiji? Jests tlacua intz6lo
noncate giente tli tlanechecojque
hua tlajtlaculteque.

17Cubc quecajque Jests
quemelfejque:

—Oque amo mocojcocoa amo
quenesesitéroa mierco, tlocamo dque
mococoa, yaja inu quenesesitoroa.
Amo nehudla nequennutzaco tli cate
yecteque tlocamo tlin tlajtlaculteque.

Fariseos tlajtlanque
tlica amo tlajtlajyubidya
tiemachtejcohua Jestis
18Imachtejcohua de Xohuo
hua inu fariseos tlajtlajyubidya.
Ohuodlajque seque giente hua
tieyelfejque Jests:

—¢Tlica imachtejcohua de Xohuo
hua inmachtejcohua fariseos
tlajtlajyubea, pero momachtejc6hua
amo tlajtlajyubea?

19 Jestis quemelfejque:

—¢Beles cuale tlajyubisque tlin
nejnieneme ipa nesohuajtiluyo,
cuoc montle intlanca? Pos
mientras ompa cate itlac montle,
abele tlajyubisque. 2°Pero
huolésque tunalte cuéc montle
ayecmo oncoyes. Cudoquenuju
tunalte tlajyubisque. Cudc naja
ayecmo onco neyes, cuoquenuju
tlajyubisque nomachtejcéhua.
21Sente tzotzomaijtle tli ye soltec
amo 0que quetlajtlamanelea ca
tzotzomajtle yancuec. Porque
tlo ejqueu, pos inu tzotzomajtle
yancuec amo queyectlolea, cache
mocototzoa hua quetzomunea inu
tli soltec, hua cache iyes bieye
tzomunelestle. 2Nimpor nionéque
amo quetldlea vino yancuec
ijtec puxajme de cuetlaxtle tli ye
solteque. Porque tl6 ejqueu, pos inu
vino quetzomunis inu cuetlaxtle.
Niempolebes vino ca tiehua
puxajme. Cache vino yancuec
motldlea ijtec puxajme yancueque.

Tiemachtejcohua de Jests
cualcopintéya meyohuatl
23Pa sente sobron tunale
opanoac Jesus cone tlatuctle.

74

Tiemachtejcohua hualnejnentdya
cualcopintdya meyohuatl.
24Yecubquenu fariseos
otieyelfejque:

—Xequejta. ¢Tlica ejqueu
quechihua tli amo conbenierebe
oque quechihuas ipan s6bron
tunale?

25Pero yejuatzi oquemelfejque:

—¢Ayec nenquetlajtultejque tli
oquechi David ca tiehua yejua
tli oyejyeya ca yaja cudc ipa
monectaya hua tejteosejtaya? 26Pos
yaja ocalac ipa tieteupa Deus cudc
Abiatar oyeya tlajtojcoteopexque.
Pos David oquecua pontzi tli oyeya
de bentle, tli amo conbenierebe
0que ma quecua tlécamo sa yejua
teopexcotzetzi. Hua amo sa inu
oquechi. Pos oquenmacac noche
quiejquech ohudldya ica yaja.

27TNuyejque Jestis oquemelfejque:

—Deus oquechejchijque inu
sobron tunale cudc tosiebea
para bien de tloca, hua amo
quenchejchijque tloca para bien
de inu tunale. 28Yaja ica, naja que
onochi netlécatl necpea deriecho
para nequennahuatis giente hasta
de tli s6santle conbenierebe ma
quechihuaco pan sobron tunale.

Sente tlocatl quepeaya im6 hudjque

Ocsajpa Jests calacoac ijtec

teopanconetzi. Ompa oyeya
sente tlocatl tli quepeaya sente imo
hudjque. 2Pues yejua tieyetztaya
abier tlo beles tlapajtilus ipan
sobron tunale. Pos quenequeya
tietieyelfisque. 2 Yecuéquenu
yejuatzi oquelfejque inu tlocatl tli
quepeaya im0 hudjque:

—Xomoquetza nepantla.

4Entunses quemelfejque yejua:

—{Conbenierebe 6que quechihuas
tlin cuale noso 6que quechihuas
tlin amo cuale ipa s6bron tunalte?
¢Conbenierebe 6que quemoquextis
nemelestle, noso tlamectis?

Pero yejua quetzacuaya incamac.
SEntunses quemejtalodya ca
tlabiele. Pos tieyulcoco por lalebes
yultepitzteque yejua. Oquelfejque
inu tlocatl:

—Xecmelaso momo.

Pues oquemelaso hua imé opajtec.
6Cubquenuju oquisque fariseos
hua nima motlajtulmacaque inca
herodianos cuntra yejuatzi para
quiene tiemectisque.

Meyactien tloca tietocaque
Jestis hasta itlac Otiescatl

7Cache Jests nexeluluc de yejua
hua obiloac ca itlac otiescatl ca
tiemachtejcohua. Tietocaque
meyactie de estado de Galilea. Pos
de estado de Judea, 8de ciudad de
Jerusalén, de estado de Idumea,
de ca nepa icuetlapa otlactle
Jordan, hua de itlac puieblos de
Tiro hua Sidén, lalebes meyactien
tloca oquecajque tli bieye
tlachihualestle quechihualodya.
Entunses ohu6lajque tieca. 9Hua
mopachojque meyactie tloca,
hasta que yejuatzi quemelfejque
tiemachtejcohua ma ompaye
sente borco para ipa cuale
tlejcoas para majcamo tiepotzuco.
10pos quenpajtilodya meyactie.
Yaja ica tiepotzodya noche tli
mocojcocodya porque quenequeya
tiemajmotocasque para que ejqueu
pajtesque. 1 Cudc moxicoéneme

Morcos 3

tieijtaque, mopechtiecaya tieixpa
hua tzajtzajtzeya. Quejtodya:
—Taja teca teiConie Deus.
12pero yejuatzi quemajajualodya
lalebes que majcamo quejtuco
oquenu iloac yejuatzi.

Jests quemixpejpenque
majtlactle huan ume tléca

1356tiepa otlejcoac ipan tepietl.
Quennutzque quiejquech yejuatzi
oquenejque. Ohuolajque tietlac.
14Entunses quemixpejpenque
majtlactle huan ume tloca
para ma yeco tieca hua para
quentitlanesque ma tlanunutzaco.
Hua quencuitejque tlateotitlanme.
15Quemixpejpenque para ma
quepeaco checohualestle para
quenquextisque moxicooneme.
16Ejqueu noso quemixpejpenque
inu majtlactle huan ume. Hua yaja
Semu yejuatzi quecuitejque Piero.
1”Nuyejque quemixpejpenque
Jacobo iconie Zebedeo hua Xohuo
icni de Jacobo. Quencuitejque
Boanerges, que quejtusneque
giente tli tlajtlajtoa checéhuac
quiename cudc tlatecuine.
18Quemixpejpenque Andrés, Felipe,
Bartolomé, Mateo, Tumos, Jacobo
iconie de Alfeo, Tadeo, Semu de
inu partido de cananistas, 1°hua
Judas Iscariote, 6que nuyejque
tieantrecoro.

Deus amo queperdondérusque 6que
tiechecuayelfis Espiritu Sonto

20 Axihuato ipan chontle. Ocsajpa
mosentlolejque meyactie tloca,
hasta nimpor abele tlajtlacualodya.
21Cubc oquematque tiefamiliares

Jestis que ompa iloaya, onyajque
para tieasetibe. Pos quejtodya:

—VYe lucojtec icaca.

22Pero tlamachtiéneme de
teotlajtule ohudlajque de ciudad
de Jerusalén. Quejtodya nele Jesus
quepealodya inu demunio ituco
Beelzebti. Nele quenquextilodya
ocseque demunios ca ichecohuales
inu tlajtoone de demunios. Yaja
ica. 23Entunses Jesds quennutzque.
Quenmelfilodya ica cuientos:

—¢Quiene cuale Satands sa ye
yaja motojtocas? 24T16 quejtus
giente de sente nacién seme
momejmectisque entre yejua
mismo, pos polebesque inu giente
de inu nacién. 25T16 giente de sente
chontle seme momacasque, pos
nima pojpolebes inu chéntle. 26 T16
Satands moponierojteca cuntra yaja
mismo hua mopeleorojteca ca sie
yaja, pos abele tli ayes, tlocamo sie
yaja mopojpolus.

27°Nionoque abele calaques
icho sente tlocatl chejchecactec
para quequextelis tli ihuoxca tl6
amo cachto quejilpis inu tlocatl
chejchecactec. Yecuoquenu
quetlaquejquextelis ipa icho.

28’Melohuac nemiechelfea que
Deus quenperdonorfisque tloca
noche tlajtlacule hua noche
checuatlajtule tli cusoroa para
checuatlajtoa. 2°Pero 6que
tiechecuayelfis hua tiepopocas
Espiritu Sonto, inun quiema Deus
ayec queperdondrusque,porque
quepea tlajtlacule tli mocohuas
nochepa.

30Ejqueu quemelfejque porque
yejua quejtodya nele quepealo
moxicoone.

Tienonajtzi hua tieicnihua Jests

31S6tiepa tienonajtzi hua
tieicnihua ohudlajque. Cudc
oyejyeya queyohuac, tlatitlanque
ma tienutzaco. 32Pos giente
yejyehuataya tieyehualojtaya
yejuatzi. Tieyelfejque:

—Mononajtzi hua mocnijtzetzihua
metzmotiemolea queyohuac.

33Entunses yejuatzi onohuatihuac,
quemelfejque:

—:Oquemeju nondna hua
nocnihua?

34Pos otlachealuc impa yejua tli
ompa yejyehuataya tieyehualojtaya.
Oquemelfejque:

—Xequejtaco. Nemejua nennonona
hua nennocnihua. 3°Porque 6que
beletes quechihuas tietlanequeles
Deus, yaja inu icaca nocni
oquechtle, noso nocni sohuatl, noso
nonona.

Cuiento de sente tlocatl tli tlatucato

Ocsajpa opiehualuc

quenmachtilodya itlac
otiescatl. Tieca mosentlolejque
lalebes meyac giente. Por inu
ocalacoac ijtec sente borco.
Onetloliluc ijtec borco ipa otiescatl.
Entunses noche giente oyejyeya
ipan tlole itienco Gtiescatl. 2Meyac
sosantle oquenmachtilodya ca
cuientos. Cuoc quenmachtilodya
quemelfilodya ejqueyi:

3—Xejcaqueco cuale. Sente tlocatl

oquis tlatucato. 4Quecuasema
xenochtle. Hua omochi cudc
tlatucato, seque obetz itienco ojtle.
Tutume ohudlajque hua quecuajque.
50cseque obetz cone lalebes
tecamac, cone amo quepeaya

meyac tlole. Nima oquis, pos tlole
amo terohuac oyeya. $Pero cudc
oquis tunale, opeli hua uhudc, pues
amo monelhuayute. “Ocseque
obetz ipa betztle. Betztle omobep6
hua quepotzmecte tlatuctle. Por
inu amo tlamochihualte. 8Pero
ocseque obetz ipa cuale tlole. Pos
tlamochihualte. Mobejcapano
hua omobep6. Seque meyohuatl
oquebicac ca treinta, ocseque ca
sesenta, ocseque ca sie sientos
tontos.
9Entunses quemelfejque:

—Oque quepea itlacaqueles para

tlacaques, ma tlacaque.

Tlica Jestis cusorojque cuientos

10S6tiepa oijiloaya tieinsiel
yejuatzi hua inu majtlactle huan
ume ca tiehua quiesquete ocseque.
Entunses yejua tietlajtlanioya
tli quejtusneque inu cuientos
tli quenpubelilotya. ! Yejuatzi
quemelfejque:

—Nemejua nemiechtocoroa
nencasojcomatesque inu
secrietos de quiene ca Deus
tlamandorurus. Pero ca giente tli
amo cate de nemejua, mojtoa noche
sosantle ca cuientos. 12Ejqueu
mos yectlajtlacheasque, pero
majcamo yetla quixomateco. Mos
tlayejcaquesque, pero majcamo
yetla casojcomateco. Ejqueu amo
moyulcuepasque para ejqueu
Deus amo quenperdondrfisque
intlajtlacul.

Jestis quesplicorojque inu
cuiento de tlocatl tli tlatucato
180quemelfejque:

Morcos 4

—{¢Amo nenquemate tli
quejtusneque ini nonca cuiento?
¢Quiene noso nencasojcomatesque
noche cuientos? 4Oque tlatuca
icaca quieme tlo 6que quetuca
tlajtule de Deus. °Inu xentchtle
tli obetz itienco ojtle icaca
quieme cana giente tli ipa
inyulo ye omotucac teotlajtule.
Pero cudc ye quecajque, nima
yebitz Satands. Quejcuenea inu
tlajtule tli omotucac ipa inyulo.
16 Ox6 nuyejque inu xendchtle
tli omotucac intzol6 teme icaca
quieme cana giente tli quecajque
teotlajtule hua nima queselejque
ca meyac poquelestle. 17 Pero
mochihua quieme cana inu tlajtule
amo monelhuayute de mel6huac
ipa inyulo. Pos impa yebitz tiecoco
noso cox giente quentepotztoca
por ipampa teotlajtule, hua
nima modesaniméroa. 180x6 inu
xenochtle tli omotucac intzo6lo
betztle nele icaca quieme cana
yejua tli quecajque teotlajtule,
9pero quentequepachoa
sosantle ipa nonca tloltecpactle.
Mixcajcaythua ca tomi hua
quixeliebea meyac sosantle. Pos
tonto hua tonto tlaixeliebea hasta
quieme cana ye oquepotzmectejque
teotlajtule ipa inyulo. Yaja ica
teotlajtule amo quepea resultado
inca yejua. 29Cache inu xenochtle
tli omotucac ipa cuale tldle icaca
quieme cana yejua tli quecajque
teotlajtule. Cona hua quechihua
noche tlin cuale tlachihuale,
quieme cana tlo sente xentchtle
quetiemacasquea treinta, hua
ocsente quetiemacasquea sesenta,

hua ocsente quetiemacasquea sie
sientos tontos.

Noche tli mojyonteca sotiepa nieses

21Nuyejque quemelfejque:

—Pos lalebes tunto 6que quetldlis
sente cantil itzintla almu noso
itzintla tlapechtle. Tejua tectlolea
sente cantil ipa canteliero
cone tlobejtos. 22Pos noche tli
mojydnteca sotiepa nieses, hua
noche tli sa ichtacajtzi icaca sotiepa
macheas. 23T16 canajyeca quepea
itlacaqueles para tlacaques ma
tlacaque.

24Nuyejque quemelfejque:

—Xecpeaco cuerdro de lo
que tli nenquecaque. Pos san
quiene nenquentemachibelea
ocseque giente, ejqueu nuyejque
nemiechtemachibelisque,
hua hasta cache meyac
nemiechmacasque. 2°Tiel 6que
tli quepea, quemacasque cache
meyac. Pero 6que amo bel quepea,
quequextelisque hasta inu tepetzi
tli oc quepea.

Cuiento de tlatuctle
26Nuyejque oquejtulodya:
—Cubc Deus tlamandéruro icaca
quieme cana sente tlocatl cudc
quetuca xen6chtle. 27Inu tlocatl

coche ca yohuale. Miehua ca tunale.

Pos tlatuctle quisa hua mobepthua
pero yaja amo quemate quiene.
28Gie yaja tlole quetlamochihualtea.
Cachto ixejyo. Yecudoquenu
imeyohuayo, hua sétiepa itech
imeyohuayo quisa ixendchyo.
29Entunses cudc ye ocheco, sa nima
queteque ca yusno, porque ye ura
para moteques.

Cuiento de ixenéch mostoza

30Nuyejque oquejtojque:

—¢Ca tli tejcomparorusque
quiename cudc tlamandoruro
Deus? Noso ¢tli cuiento cuale
tecOnasque para tequejtusque
que ejqueu tlamandoruro?
31Cuale tequejtusque que Deus
tlamandoruro quiename cudc
mobepohua ixendch mostoza.
Cuoc inu most6za motuca, cache
tzitzequetzi icaca que noche
sosantle xendchtle tli onca ipa
tléltecpactle. 32Pero cudc ye
omotucac, mobepohua hua
mochihua cache bieye que
noche sosantle queletl. Lalebes
momomoyutea hua tutume tli
patlone ipa yejyecatl quetlolea
intepasol ipa isumbra.

Quiene Jestis cusdrojque cuientos

33Pos ca meyac cuientos quieme
ini yejuatzi quennunutzalodya
de teotlajtule san quiene ca
yejua cuale quecajque. 34Sin
cuientos amo quennunutzalodya.
Cache tiemachtejcohua, cuoc
sa insiel oijiloaya, yejuatzi
quenpanquextelilodya noche
sosantle.

Jesis cajajuaque dyejyecatl
hua omoquetz

35Inu mismo tunale cudc
ixtlayohua oyeya quemelfejque:

—Ma tepanuco ca niepa.

36 Quencdojtiejque inu giente,
pos tiemachtejcohua tiebicaque
ipa borco san quiene ca iloaya.
Ompa nuyejque oyejyeya ocseque
borcos. 37Pero omochi sente

yejyecatl bel checohuac. Otzintle
majcoteopancueya ipa borco,
hasta ye tiemeya borco. 38 Pos
yejuatzi iloaya icuetlapa ijtec
borco. Cochihuataya ipa sente
tlacpale. Entunses tieixetejque hua
tieyelfejque:

—Maestro, {amo
metzmoimportorfea tlo necod
temejmequesque?

39Yecudquenu neyehualuc, hua
cajajuaque Oyejyecatl. Quelfejque
oOtiescatl:

—Sa xeyeta. Xomosiebe.

Cudquenuju 6yejyecatl omoquetz
por complieto hua sa tlacacta.
40Entunses quemelfejque yejua:

—¢Tlica tonto lalebes
nemomajtejque? ¢Tlica ayemo
nemoneltoca?

4lHua yejua majcomejque lalebes.
Omolfidya sie yejua:

—¢Oqueniji noso? Pos hasta
yejyecatl hua 6tzintle tieneltoca.

Sente tlocatl geraseno
quepeaya moxicoone

Onajaxihuato ca nie 16ro

de otiescatl intzolo giente
de puieblo de Gerasa. 2Cutc
Jestis oquixoac de ijtec borco,
nima sente tlécatl tli quepeaya
moxicoone ohudlie de mejcoustutl
tiendmequeco. 3Ini tlocatl chonteya
cone motuca mimejque. Pero
niondque abele quelpidya nion ca
cariena. Pos meyacpa quejilpidya
ca carienajte pa icxehua hua pa
imohua. Pero yaja quenxexetune
inu carienajte pa im6hua hua
quencojcotunaya inu carienajte
pa icxehua. Pos niondque abele
quequitzquidya. ®Seme yohualen

Morcos 4, 5

tunale tzajtzetenemeya ipa

tepieme hua tzajtzetenemeya

cone motuca mimejque. Sie

yaja mococojtenemeya ca

teme. SEntunses cudc tieyejtac

Jests bejcateca, omomero.

Motlancuoquetzato tieixtla.

"Tzajtzec chec6huac hua oquejto:
—(Tli tomopilea ca naja, Jests,

tieConietzi Deus bieyetzintle?

TemetzmotlGdtlajtelea tieixtlantzinco

Deus, amo xeniechmotlajcalele ipa

tiecoco tietunie.

8Ejqueu oquejto porque ye
quelfejque Jests:

—Xequisa de ini tlocatl, taja
temoxicoone.

9Entunses quetlajtlanque:

—<¢Quiene tomotuco?

Tienonquele:

—Pos nenotuco Trupa, porque
temeyactie tecate.

10Yecudquenu tietlotlajtidya
lalebes meyac majcamo
quetitlaneco ca queyohuac de inu
nieca locor. 1*Ompa oyejyeya itech
nieca tepietl meyactie petzome
tlajtlacuajtenemeya. 12Entunses inu
moxicooneme tietlotlajtejque:

—Xetiechmotitlane inca petzome
ma tecalaqueco inmijtecopa.

13Pos sa nima quencojque yejuatzi.
Entunses quistiejque moxicooneme.
Calaqueto imijtec petzome.
Cuoquenuju momiemerojtiejque
noche petzome quiename ume mil.
Motietepexebito hasta ijtec Otiescatl,
hua ompa 6ijyumejque.

Inu tloca tli
quentlajtlacualtejtenemeya petzome
ochucholojtiejque. Tlamachestito
ipa puieblo hua ca caltienco. Pos
quistiejque giente para quejtaque

tlininu nieca tli omochi. 1>Hua
ohuodlajque tieca Jestds. Quejtaque
yehuataya inu tlocatl tli antes
quecocodya demunios. Pos yaja
cachto quepeaya inu trupa de
moxicooneme, pero 6x0 ye cuale.
Ye moOquejtaya itzotzomajua hua
ayecmo lucojteya. Pos yejua giente
momajtejque. 1¥Entunses yejua tli
miero quejtaque lo que opasore
quenpubelejque lo que tli ipa
omochi inu tl6catl tli quepeaya
demunios hua tli impa omochi
petzome. " Yecu6quenu opiejque
tietlotlajtejque Jesiis ma biloa de
intlac. 18Cuoc calacoac yejuatzi
ijtec borco, inu tlocatl tli oquepex
demunios tietltlajtioya ma seme
iye tietlac. 1°Cache Jestis amo
quecojque, tlocamo quelfejque:

—Xebeya pa mocho inca
motlocaicnihua, hua xequenpubele
tli bieye tlachihualestle oquechijque
Tlocatzintle ca taja, hua quiene ca
oquepexque icnuejtelestle ca taja.

20Mel6huac uya hua tlanunutz
ipa inu estado de Decépolis tli
bieye tlachihualestle oquechijque
Jests ica yaja. Pos noche giente
quetietzobidya.

Ichpuch de Jairo hua inu sohuatl
tli quemotocac tietlaquie de Jests

21Cubc Jestis panoac ocsajpa
ca nepa loéro omosentldlejque
meyactie tieca. Ompa iloaya itienco
Otiescatl. 22Entunses ohuéla sente
tlayeconque de teopanconetzi
ituco Jairo. Hua cudc tieyejtac
Jestis, mopechtiecac tieicxetla.
23Tietlotlajtidya lalebes. Oquejto:
—Nochpuchconie ye mecteca.
Xehualmobica hua xomotlolele

80

momotzetzihua ipa yaja para ma
pajte, hua ma neme.

24Pos biloac ca yaja, hua tietocaque
meyac giente. Tiep6tzodya. 2°Sente
sohuatl ye mococodya majtlactle
huan ume xebetl ica itlapalyeso.
26Lalebes obejco mococodya inmépa
miercojte. Quecastoro noche tli
quepeaya hua amo opejtec, tlécamo
cache tlanabeya. 27 Cu6c inu sohuatl
oquecac lo que tli giente quejtodya
de Jests, aseto ca tiecuetlapa intzo6lo
giente. Quemotocac tietlaquie
Jests. 28Pos quejtodya ijtecopa:
“Tl6 necmotocas mos sa tietlaque,
nepajtes”.

29Hua sa nima itlapalyeso
omoquetz hua quemachele ipa
icuierpo que ye opajtec de inu
nieca tiecoco. 3°Pos nima Jests
quemachelejque tieijtecopa
que cusorojque checohualestle.
Onecuepaluc intzolo giente hua
quemelfejque:

—¢Oquenu conmétocac notlaquie?

31 Tieyelfejque tiemachtejcohua:

—Pos ¢quie amo tomojtelea
meyac giente metzmopotzelfea,
hua turavea tomojtalfea: “.Oquenu
niechonmotocac?”

32Pero yejuatzi tlachealoGya ca
nobeyo para quejtasque inu sohuatl
tli tiemotocac. 33 Yecudquenu inu
sohuatl omajcomec hua bebeyocac,
porque oquemat ijtecopa tli omochi.
Entunses ohu6la hua mopechtiecac
tieixpa yejuatzi. Tiemel6jcopubele
noche. 34Yejuatzi oquelfejque:

—Nochpuch, por tomoneltocac ye
tepajtec. Xebeya ca poquelestle, hua
xepajte de mococoles.

S5Mientras yejuatzi oc
tlajtlajtulutaya, ohudlajque

seque giente tli cate pa icho de
tlayeconque de teopanconetzi.
Quelfejque tlayeconque:

—Pos moconietzi ye omec. ¢Tli
para cache tetiemotequemaquelea
noiloac maestro?

36Pero cuoc Jesiis quecajque
lo que oquejtojque, quelfejque
tlayeconque de teopanconetzi:

—Amo xomomajte. Sa
xomoneltoca.

S7Entunses yejuatzi amo
quecdjque yeca ma tietoca tlocamo
sa Piero hua Jacobo hua Xohuo,
icni de Jacobo. 38Obiloac icho
de tlayeconque de teopanconetzi.
Quejtaque quiene ca cuejcueyuneya
giente, quiene ca chojchucaya
hua ara ca chuquestlajtodya.
39Yecudquenu ocalacoac hua
oquemelfejque:

—¢Tlica nencuejcueyune hua
nenchojchuca? Pos ini sisehuantu
amo omec tlécamo coche.

40Cache moburlérojque
de yejuatzi. Pero yejuatzi
quenquextejque ca queyohuac
innochtie. Oconque itajtzi de
sisehuantu hua inontzi hua tli
oyejyeya tiehua hua ocajcalacoac
cone oyeya sisehuantu. 4! Caseque
im0 sisehuantu. Oquelfejque:

—Talita, cumi —quejtusneque:
Sisehuantu, taja temetzelfea,
xemiehua.

42Pos sa nima sisehuantu omie,
hua nejnemeya. Quepeaya majtlactle
huan ume xebetl. Pos nima
quetietzobejque bel lalebes. 43Pero
yejuatzi quennahuatejque checéhuac
nele majcamo 6que quemate de
ini nonca, hua quemelfejque ma
quetlamacacé sisehuantu.

Giente de Nazaret amo
omoneltocaque tieca Jests

Oquixoac Jests de ompa

hua hualiloac ca tiepuieblo.
Tiehualtocaque tiemachtejcohua.
2Ipan s6bro, opiehualuc
quenmachtilodya ipa teopanconetzi.
Meyactie quetietzobejque cudc
tiecaqueya. Quejtojque:

—¢De cone quetzeco nonca
tlocatl nocheji sésantle? ¢Hua
tlininiji tlamatcoyutl tli yeca
oquemacac? ¢Tli quejtusneque
noncate tietzobeme tli quechihua
ca im6? 3¢Amo yaja ini calpintiero,
iconie Maria, hua icni de Jacobo,
de Josie, de Judas, hua de Semu?
¢Amo onconcate ca tejua icnihua
sohuame?

Pos por inu amo quecualejtaya
giente. 4Pero Jests quemelfejque:

—Ca nobeyo giente queyequejta
sente tlayulepante, cache amo 6que
pa quejta miero ipa ipuieblo hua
intzolo ifamiliares hua tli cate pa
icho.

5Pues yejuatzi abele oquechijque
canajyetla tietzobetl ompa. Sa
quentldlejque tiemohua impa
quiesquete cocoxcotzetzi hua
quenpajtejque. ®Quetietzébejtalodya
quiene yejua amo moneltocaya.

Nejnemoatenemeya ipa noche
puieblos tli ompa sierca oyejyeya,
hua tlamachtilodya.

Jestis quentitlanque
tiemachtejcohua ca ojume
7So6tiepa quennutzque
innochtie majtlactle huan ume
tiemachtejcohua. Opiehualuc
quentitlanihuaya ca ojume.

Quenmacaque checohualestle para
quenquextisque moxicooneme.
8Pero quemelfejque majcamo tli
quebicaco para pa ojtle, tlocamo sa
cuajfortu. Nimpor ijtacatl, nimpor
morrol, nimpor tomi ijtec cinturén,
9tlocamo ma sa mocactico, hua
majcamo quebicact unte tlaquieme.
10Entunses quemelfilodya:

—Cone beletes nencalaquesque ipa
sente chontle, ompa xomocohuaco
hasta senamo nenquisasque de inu
locor. 1 Pues tl6 giente de sente
puieblo amo nemiechselisque
nimpor amo nemiechcaquesque,
xequisacO de ompa hua
xectzetzeluco noche tlole de
nemocxehua. Yaja inu xecchihuaco
para quematesque que amo cuale tli
quechihua yejua.

12Entunses cudc oquisque,
tlanunutzaya que ma moyulcuepaco
tléca. 13Quenquextidya meyactie
demunios. Quemajaldbelioya asiete
impa meyactie cocoxcotzetzi hua
quenpajtioya.

Rey Herodes quequechtejtec
Xohuo Bautista

140quemat rey Herodes de ini
sosantle. Pos giente tlapoaya
de Jestis ca nobeyo. Pos seque
quejtodya:

—Pos ini tlocatl icaca Xohuo
Bautista que ye oyule de intzolo
mimejque. Por inu quechihua bieye
tlachihualestle yaja.

15pero ocseque quejtodya:

—Elias icaca.

Ocseque quejtooya:

—Yaja sente tlayulepante, noso
icaca quiename sente de inu
tlayulepantejque de ca ye niepa.

16Cudc oquecac rey Herodes inu,
oquejto:

—Ini noénca yaja Xohuo 6que naja
nejquechtejtec. Ye oyule de intz6l6
mimejque.

17Pues sie yaja rey Herodes
otlatitla para ma caseco Xohuo hua
ma quetzajtzacuaco ca cariena ipa
corsel. Pos ejqueu oquechi Herodes
porque yaja mismo Herodes
oquesohuacuejcuele icni Felipe.
18Hua Xohu6 quelfidya rey Herodes:

—Amo cuale tecpextas isohua mocni.

19Pero inu sohuatl Herodias
quetlajyelejtac Xohuo hua quenequeya
quemectis. Cache abele quechihuaya,
20porque rey Herodes quemabelibya
Xohuo. Quemajtaya que Xohuo oyeya
sente tlocatl yulmelactec hua yectec,
hua por inu Herodes oquepex cueroro
majcamo yetla pasorebe ca yaja. Hua
cudc quecaqueya tli yaja quejtodya,
amo oquemat tli quechihuas. Pero de
todos modos quecaqueya ca meyac
gonas. 21 Aseco sente cuale tunale. Ca
sente yelfetl de icumpleafios, Herodes
quentlétlacualtidya itlotlajtoonejua ca
tiehua coronielte hua tli cache bejfeye
momajtaya ipa estado de Galilea.
22pos ompa pa yelfetl ocalac ichpuch
Herodias hua omojtute. Quecualejtac
rey Herodes ca tiehua tli tlatlalfilte.
Entunses rey oquelfe sisehuantu:

—Xeniechtlajtlanele tli taja
tecneques, hua naja temetzmacas.

23Pos rey oquejto hua quejuréro
lalebes:

—Paltzinco, noche tli taja
teniechtlajtlanelis, temetzmacas
hasta tlajcopa noche tli necpea
neco cone netlamandoroa.

24Qquistie sisehuantu. Quelfito
inontzi:

—(Tli netlajtlanes?

Hua yaja oquelfe:

—Itzonteco Xohuo Bautista.

25Yecu6quenu yaja sa nima ocalac
itlac rey hua quetlajtlane. Oquejto:

—Naja necneque
teniechmomaquelis ahorita ipa
sente ploto itzonteco Xohuo
Bautista.

26Pos rey motequepacho lalebes.
Pero por oquejto paltzinco, hua
por quecajque yejua tli tlacudya
ca yaja, amo oquenec quejtus que
amo. 2’Pos nima oquetitla sente
guardia, hua oquenahuate ma
quehualeca itzonteco Xohud. 28Pos
guardia quequechtejtequeto ompa
cone tzactaya Xohuo. Quehualecac
itzonteco ipa ploto, hua quemacac
sisehuantu, hua sisehuantu
quemacac inontzi. 29Entunses
cudc quematque imachtejcohua,
ohuodlajque cajcoqueco icuierpo.
Quetldlejque ijtec mejcoustutl.

Jestis quentlamacaque
mocuile mil tléca

30Entunses tietlateotitlanhua
de Jests mosentlolejque tieca.
Tiepubelejque noche tli oquechijque,
hua tli otlamachtejque. 3! Yejuatzi
quemelfejque:

—Ma tey6co nencua ipa locor cone
niondque chonte, ma xomosiebico
tepetzi.

Pos meyactie giente oyoya
hua hu6l6ya, hasta nimpor
amo quepejpealodya locor para
tlajtlacualus. 320bejbiloac tieinsiel
ipa borco. Ajaxihuato hasta ipa
locor cone niondque chonte.

Morcos 6

33Pero meyactie tieinmejtaque
bejbiloac hua ocajasojcématque
cone bejbiloasquidya. Entunses
meyactie sa icxepa onyajque de
ipa nochemeju puieblos hasta
para ca ompa. Aseto cachto que
yejuantzetzi. 3*Oquixoac Jesus
de ijtec borco, hua quenmejtaque
inu meyac giente. Tieyulcocojque
porque oyejyeya quiename
calnielojte cudc amo quepea
calnielojpexque. Entunses
opiehualuc quenmachtilodya
meyac sosantle. 3°Cudc ye miero
tlajtlayohuas, tiemachtejcohua
mopachojque tietlac. Oquejtojque:

—Amo 6que chonte ca
neco, hua ye yohuac tecate.
36Xequenmotitlane giente ma
yoco ipan caltiencalme hua ca pan
puieblos para ma mocojcubico tli
quecuosque.

37Yecuoquenu onochuatihuac
yejuatzi. Oquemelfejque:

—Xequentlamacaco nemejua.

Tieyelfejque:

—(Teybsque tejcoatibe pontzi ca
ume sientos “denarios tomi, hua
sa ca inu tequentlamacasque? Pos
abele.

38Yejuatzi quemelfejque:

—¢Quiejquech pontzi nenquepea?
Xeyoco xequejtate.

Entunses cudc quematque
quejtojque:

—Mocuile pontzi hua unte
mimechte.

39 Quentitlanque quemelfisque
giente ma motlamachtlélico ca
grupos tlélpa ipan sacatl xoxoctec.
400motlélejque ca grupos de sese

* 6.37 Sente tunale de tequetl motlaxtlohuaya ca sie denario tomi.

sientos hua de tl6tlajco sientos.
4LEntunses yejuatzi oconque

inu mocuile pontzi hua inu unte
mimechte. Ajcopatlachealuc ca
elfecac, queteochijque inu pontzi,
hua quecocototzque. Entunses
quenmacaque tiemachtejcohua
para ma quentlamacaco giente.
Nuyejque quenxiexelfejque inu
unte mimechte. 42Pos otlacuajque
innochtie hasta cone ijixbeque.
43Cajcojque majtlactle huan ume
chequejme tietieme de pontzi
cojcotoctec hua mimechte. 44 Yejua
tli quecuajque inu pontzi oyejyeya
quieme mocuile mil tloca.

Jestis nejnemoaya ipa oOtiescatl

45Nima quenchihualtejque
tiemachtejcohua ma tlejcuco ipa
borco hua ma yoco cachto que
yejuatzi para ca puieblo de Betsaida
ca nepa loro, mientras yejuatzi
quentitlanque giente ma y6co.
46Cudce ye oquendespedirojque,
obiloac ipa tepietl netl6tlajtiluto.
47Cudc ye otlayohuac, inu borco
ye oyoya inepantla otiescatl.
Yejuatzi necohualuc tiesiel ipa
tléle. 48Quemejtaque quiene ca
tiemachtejc6hua mooproérodya
para ma mobeldna borco ijtec
otzintle porque bel yejyecaya
cuntra yejua. Ca ise quieme entre
yeye hua checuasie ura, hualiloac
intlac. Hualnejnemoatdya ipa
otiescatl, hua quenequihuaya
quenpanultisque. 4°Pero cude
tieijtaque yejua quiene nejnemoaya
icpac Otiescatl, quejtojque que
beles yaja sente mejque, hua
majcotzajtzeque. 5°Pos innochtie
tieijtaque hua majcémejque.

Pero nima quennutzque hua
quemelfejque:
—Xomoyulo6lico. Naja necaca; amo
xomomajtico.

5lEntunses otlejcoac inca
yejua ipa borco. Ye omoquetz
yejyecatl. Pos yejua bel lalebes
quetietzobejque. ®2Mel6huac ayemo
casojcOmateya tli quejtusneque lo
que tli Jests oquechijque ca inu
pontzi, porque oc yultepitzteque
oyejyeya.

Jestis quenpajtejque meyac
cocoxcotzetzi ipa locor
ituco Genesaret

53Cudbc ye opanoac ca nepa
16ro, huajhualiloac ipa locor de
Genesaret. Ajaxihuaco itienco
oOtiescatl itech tlole. >*Entunses
quejquixoac de ijtec borco hua sa
nima giente tieixomatque Jesus.
55Momiemero6jque ca nobeyo pa
inu locor. Opiejque quenbecaya
de ca nobeyo cocoxcotzetzi ipa
incuajtlapech ca coéne quemateya
nele ompa iloaya. 56Pos cone
beletes calacoaya Jests, tlo pan
puieblos tzequetzetzi, tl6 pan
puieblos bejbeye, tl6 ca caltienco,
giente quentl6lidya cocoxcotzetzi
pan cayaju. Tietlotlajtidya nele
ma quencohuacé quemétocasque
mos sa itienco tietlaquie.
Entunses noche tli quemotocaya
opajpajteque.

Lo que tli quisa de ipa iyulo
tlocatl inu quemajmohua
Tieca Jestis mosentldlejque
fariseos hua seque
tlamachtioneme de teotlajtule tli
huolajque de ciudad de Jerusalén.

2Pos yejua quejtaque que seque de
tiemachtejcohua Jests tlacudya
sin quechepohuaya inmohud. Es
decir, amo momopajpdcaya. Por
inu quentlajtlacultejque. 3 (Pos

inu fariseos hua noche joriojte
quechihua ca meyac cuerdro inu
costumbre de biebentzetzi. T16
amo momdyecpajpoca lalebes, amo
tlajtlacua. 4Cudc hualmocuepa

de ploza, tl6 amo majoltea, amo
tlajtlacua. Pos meyac ocseque
sosantle onca tli ocaseque para
quechihuasque. Por ejiemplo,
quenpajpoca bolsojte hua

x0lojte hua xocme de cobre hua
tlapechme.) °>Tietlajtlanejque noso
fariseos hua tlamachtioneme de
teotlajtule:

—¢Tlica noso amo quechihua
momachtejcohua inu costumbres
de biebentzetzi tlocamo tlacua sin
momopajpoca?

60Onohuatihuac yejuatzi,
quemelfejque:

—Ara ca mel6huac tli oquejto
Isaias de nemejua sa ume
nemoxoyac. Pos tlajcuelulpanca
cone Deus quejtulo:

Ini nonca giente quejtoa que pa
niechejta,

pero ca inyulo amo
niechtlasojtla.

7 Pos san tlapic yejua
niechmabesutea.

Pos quemachtea mandamientos
de tloca quieme tl6 oyene
tlamachtelestle de naja.

8Pos nemejua ye nenquecjque
mandamientos de Deus hua

nemajase itech costumbres de tloca.

9Nuyejque Jests quemelfilodya:

Morcos 7

—Para cuale nenquechihuasque
inu costumbres de nemejua, bel
melohuac nenquecaltechojtebitze
mandamiento de Deus. 19Pos
Moisés oquejto: “Pa xequejta
motajtzi hua mondntzi”. Nuyejque
oquejto: “Oque quechecuayejtus
itajtzi noso inontzi, ma meque
sin remedio”. 1 Pero nemejua
nenquejtoa: “Sente tlocatl
cuale quelfis itajtzi noso
inontzi: Ayojcocuele yetla
temetzmotloocolelis porque ye
Corbéan”. (Corban quejtusneque,
ye netietloocole Deus.) 2Hua
ca inu ayecmo nenquec6hua
ma 6que quepaliebe itajtzi noso
inontzi. 13Pos nenquejtlacoa
tietlajtultzi Deus por nenquechihua
inu costumbres de nemejua tli
nenquetlolejtebitze. Hua meyac
ocseque sosantle nenquechihua
quiename ini.

14Quennutzque noche giente ca
tietlac. Quemelfejque:

—Xeniechcaquec6 nemonochtie
hua xecasojcomateco. 1°Sente
tlocatl amo momohuas por lo que
tli quecuos noso por lo que tli conis,
tlocamo tli quisa de ijtec tlocatl,
yaja inu quemohua.

17 Jesus nexeluluc de niecate
giente hua calacoac pan cale.
Tiemachtejcohua tietlajtlanejque
tli quejtusneque inu cuiento.
18Quemelfejque:

—¢Nuyejque nemejua ejqueu
nencate que amo nencasojcomate?
¢Amo nenquemate que noche lo que
tli quecuds sente tlocatl calaques
ijtecopa hua abele quemajmohuas?
19Pues amo calaque ipa iyulo

tlocamo ipa ijte, hua quisa ca
icuetlapa.

Ca inu Jests tlamachestejque
que noche sosantle tli mocudne ica
chepactec para cuale 6que quecuos.
20Hua oquejtojque:

—Noche tli quisa de ijtec sente
tlécatl yaja inu quemaohua. 21Porque
de imijtecopa tloca, de ipa inyulo,
quisa amo cuale pensamientos,
0que mopoctea ca ocsente tli amo
isohua noso tli amo inémec, 6que
tlachteque, 6que tlamectea, 226que
mopdctea ca isohua ocsente, 6que
moricotlolisneque, san petzotec
tlachihuale, 6que tlacajcayohua,
oque amo pindjque, oque
moxicoone, 6que checuatlajtoa,
0que mochajchamoéhua, 6que amo
tlarespetoroa. 22Noche ini nonca
sosantle tli amo cuale, quisa de
ijtec tlocatl, hua yaja ini quemohua.

Moneltocac sente sohuatl de
sente nacion ituco Sirofenicia

240hudliehualuc de ompa.
Obiloac ca itlac puieblo de Tiro.
Ocalacoac pa sente cale hua amo
oquenejque ma yeca quemate. Pero
abele neijyonaluc. ?°Isisehuanconie
sente sohuatl quepeaya moxicoone.
Pos inu sohuatl oquecac de
yejuatzi hua nima ohudla
tietlac. Mopechtiecaco tieicxetla.
261nu sohuatl oyeya griega hua
chajchonteya ipa inu nacién de
Sirofenicia. Tietl6tlajtidya ma
quequextelico demunio ichpuch.
27Ppero Jests quelfilodya:

—Xequencéhua ma cachto
tlacudco pelantzetzi que
yejua joriojte. Porque amo
conbenierebe ma tequenquextelico

pontzi de pelantzetzi hua ma
nemiechtlajcalelic6 nemejua tli
nencate quiename nenchecheme.
280no6huat sohuatl, tieyelfe:
—Tl6catzintle, pos nuyejque
checheme tli cate itzintla
miesa quecua perdsojcucone tli
pelantzetzi quemocohua.
29Yecubquenu yejuatzi quelfejque:
—Ipampa ini nonca lo que tli
otequejto, xebeya. Demunio ye
oquis de mochpuch.
S0Entunses cudc aseto ca ichd
queniextito que moxicoone ye oquis,
hua iconie betztotaya pa tlapechtle.

Jestis quepajtejque sente tlocatl
tli tzatzatzi hua niempote

31Qcsajpa Jesis oquixoac de
itlac puieblo de Tiro. Opanoac
ca puieblo de Sidén. Hualiloac
itlac oOtiescatl de Galilea,
intzolo puieblos de estado de
Decépolis. 32Tiehualequelejque
sente tlocatl tli tzatzatzi hua
niempote. Tietlotlajtejque
nele ma ipa quetldlico tiemo.
33Entunses quenencuaxelojque
de intzolo giente ca sie 16ro isiel.
Quecalaquejque tiemajpelhua
ijtec inacashua de yaja. Cuoc
ochejchaluc, quemétoquelejque
inenepil. 34Ajcopatlachealuc
ca elfecac, hua yelsesebihuac.
Oquelfejque:

—iEfatal—tli quejtusneque: iMa
motlapo!

35Pos sa nima omotlapo
inacas hua inenepil
moyectlole. Ye tlajtlajtoa cuale.
36Quennahuatejque giente majcamo
oque tli quelfico. Pero entre mos
quennahuatilodya, cache hua

cache tlamachestidya. 37 Pos ara ca
quetietzobejtaya. Quejtodya:
—Lalebes cuale noche tli
quechihualo. Hasta tzatzatzetzi
quenchihualtilo ma tlacaqueco, hua
niempoteme ma tlajtlajtuco.

Jestis quentlamacaque nobe mil tloca

Ipa inu niecate tunalte
mosentlolejque ocsajpa lalebes
meyac giente pero amo quepeaya
tli quecudsque. Jestis quennutzque
tiemachtejcohua hua quemelfejque:
2—Niechtléocoltea noncate giente
porque ye quepea yeye tunale que
notlac cate, hua amo quepea tli
quecuosque. 3T16 nequentitlanes
ma yoco ca incho sin tlacudsque,
amo cohuantdrusque pa ojtle. Pos
seque ohudlajque de bejca.
4Tientnquelejque
tiemachtejcohua:

—¢De cone noso cuale 6que
quentlacualtis nonca giente neco
ipa ini nénca locor cone nionéque
chonte?

5Quentlajtlanejque:

—¢Quiejquech pontzi nenquepea?

Yejua oquejtojque:

—Checume.

6Yecu6quenu quennahuatejque
noche giente ma motldlico tlolpa.
Oconque inu checume pontzi, hua
cudc tietlasojcomatelejque Deus,
quencocototzque. Quenmacaque
tiemachtejcohua ma quentlamacaco
giente. Pos quentlamacaque
innochtie. “Nuyejque quepeaya
seque mimechte. Cudc
ye quenteochijque Jests,
quennahuatejque ma quenmacaco
inu mimechte nuyejque. 8Pos
tlacuajque hua ijixfeque. De tli

Morcos 7, 8

cojcotoctec omoco cajcojque
checume pescunchequejme.
9Quiejquech giente tli tlacuajque
oyejyeya quieme nobe mil.
Entunses Jesis quentitlanque giente
ma yoco. 1°Nima ocalacoac ijtec
borco ca tiehua tiemachtejcohua.
Hualbiloac ipa sente locor ituco
Dalmanuta.

Giente otlajtlanque sente
siefias de tietzobetl

I Entunses ohudlajque fariseos
hua opiejque tieixcomaca.
Tietlajtlanelejque ma quechihuaco
sente tietzobetlachihuale quiename
siefias de que Deus tiepaliebilodya.
Pos quenejque tieproborusque.
12Yejuatzi yelsesebihuac ipa tieyulo,
hua oquejtojque:

—(Tlica nentlajtlane siefia?
Melohuac nemiechelfea, amo
nemiechmacas nion sente siefia.

13Pos ca inu quencojtiejque, hua
ocsajpa ocalacoac ijtec borco.
Obiloac ca niepa loro.

Levadura de fariseos

14 Tiemachtejc6hua oquelcojque
conasque pontzi. Quepeaya
sa sente pontzi ijtec borco.
15Quennahuatejque Jests.
Quemelfejque:

—Xequejtaco, xomotlachilico
de levadura de fariseos hua de
levadura de Herodes.

16Yejua molfejtaya:

—VYejuatzi quejtulo ejqueu porque

amo tecualecaque pontzi.
170casojcomatque Jests, hua
quemelfejque:

—¢Tlica nemolfea de que amo
nenquepea pontzi? {Ayemo

nenquemate, nimpor amo
nencasojcomate? ¢Quie nencate
nenyultepitzteque? 18Pos
nenquepea nemixtelolo, ¢quie
amo nentlachea? Nenquepea
nemotlacaqueles, ¢quie amo
nentlacaque? ¢Nimpor amo
nentlalnémeque? 1°Cudc
onejcocototz inu mocuile
pontzi para mocuile mil
gientes, ¢quiejquech chequejme
nencajcojque de pontzi cojcotoctec?

Tieyelfejque:

—Majtlactle huan ume.

20_Hua cub6c onejcocototz
checume pontzi para nobe mil,
équiejquech pescunchequejme
tietieme nencajcojque de pontzi
cojcotoctec?

Quejtojque:

—Checume.

21Entunses quemelfejque:

—<¢Quiene noso amo
nencasojcomate?

Opajtec sente ixcocoxque
pa puieblo de Betsaida

22Nima hualiloac pa puieblo
de Betsaida. Tiehualequelejque
sente ixcocoxque. Tietl6tlajtejque
ma quemétocaco. 22 Yecuéquenu
oconque imo ixcocoxque.
Quequextejque ca caltienco.
Ochejchaluc ijtec ixtelolojua
hua oquetldlejque tiemo6 ipa
ixtelolojua ixcocoxque. Entunses
quetlajtlanque:

—¢Ye tetlachea cache tepetzi?

24Pos yaja tlachixteca. Oquejto:

—Nequemejta tloca sana cuajme.
Pero nequemejta nejneme.

25Yecubquenu quetldlejque
tiemo ocsajpa ipa ixtelolojua.

Quechibelejque ma yectlachea.
Yeca. Ye moyectlole. Pos
oquemejtac sosantle ixmantete mos
bejca. 26 Entunses quetitlanque ma
beya ca icho. Oquelfejque:

—Nion amo xecalaque pa puieblo.

Piero oquejto que Jests iloac Cristo

27Obiloac Jests ca
tiemachtejcohua ipa puieblos amo
bejca de sente puieblo itucoé Cesarea
de Filipo. Pa ojtle quentlajtlanilodya
tiemachtejcohua, quemelfilodya:

—:dOquenu quejtoa giente que naja
necaca?

28Hua yejua tienénquelejque,
quejtojque:

—Pos seque quejtoa Xohuo
Bautista. Ocseque quejtoa que
nele Elias, noso yeca ocsente
tlayulepante.

29Entunses quentlajtlanque:

—Hua nemejua, éoquenu
nenquejtoa tlo naja necaca?

Onohuat Piero, tieyelfejque:

—Tejuatzi tomobetzteca teCristo
0que Deus metzmixpejpenelejque.

30Pero yejuatzi quennahuatejque
majcamo tli quepubelicé niondque
de yejuatzi.

Jestis otlamachestejque que mecoas

310piehualuc quenmachtilodya
que moneque ma yejuatzi
0que nechihualuc tlocatl ma
quesufrirucé meyac sosantle, hua
ma tietlajyelejtaco biebentzetzi
hua jefes de teopexcotzetzi hua
tlamachtioneme de teotlajtule, hua
ma tiemectico, hua ma yulebeco
ipa yeye tunale. 32Ixmantete
quemelfilodya noche ini
tlajtule. Entunses Piero tieasec

hua tieajajuac. 33Cache Jests
necuepaluc, hua quemetztalutaya
tiemachtejcohua. Cajajuaque Piero.
Oquejtojque:

—Xebeya de naja, Satanés, porque
amo tomofijoroa de sOsantle tli de
Deus, tlocamo sa tli de tloca.

34Cubc quennutzque giente
ca tiehua tiemachtejcohua,
quemelfejque:

—T106 canajyeca queneques
niechtocas, majcamo quechihua lo
que tli sie yaja queneque, tlocamo
ma iye listo para quesufrirus
quiename 6que quesufriroa ipa
sente corujtzi, hua ma niechtoca.
35Pos 6que beletes queneques

quemalfis inemeles, quixniempolus.

Hua 6que beletes quetiemacas
inemeles nopampa hua ipampa
cuale tlamachestelestle, quemallfis.
36Ppos (tli proviecho quepeas
sente tlocatl mos quetlones noche
tloltecpactle, tl6 quixniempolus
inemeles? 37 ¢{Tli noso quemacas
sente tlocatl para ocsajpa quepeas
inemeles? 38Beles sente tlocatl
pinohuas ca naja hua ca notlajtul
intzolo noncate giente tli sie tiro
amo queneque tietocasque Deus
hua lalebes tlajtlaculteque. Pos
tléjcu naja que onochi netl6catl
nepinohuas nuyejque ca inu tlocatl
cuoc nehuolos ca tlaniextelestle
de noTajtzi ca tiehua dngeles tli
yecteque.

Nuyejque quemelfejque:

—Melohuac naja

nemiechelfea que seque de tli onco
nenijijcatecate amo mejmequesque
hasta senamo quejtasque quiene
Deus tlamanddrurus ca meyac
checohualestle.

Morcos 8, 9

Jestis necuepaluc ocsie

2S6tiepa de checuasien tunale
Jestis quemaxihuato Piero ca tiehua
Jacobo hua Xohuo. Quenbicaque
nencua insiel ipa sente tepietl
bejcapa. Ompa necuepaluc ocsie
imixtla. 3Pos tietlaquie opie
tzotzotlaca bel lalebes istoc,
quieme niondque sente tlocatl
pan tloltecpac abele queptcas
ejqueu bel istéc. Entunses inca
yejua moniextejtequisque Elias
hua Moisés. Tlajtlajtodya ca Jests.
5Yecudquenu Piero tieyelfe Jests:

—ToTiemachtejcotzi, cuale que
onco tecate. Ma tequenchejchihuaco
yete cuajtlapame. Sente para
tejuatzi, hua sente para Moisés, hua
ocsente pare Elias.

6Pos amo quemateya tli quejtus,
porque yejua lalebes momajtejtaya.
"Entunses ohuéla sente mextle hua
oquentlapachojtequis. Sente tlajtule
de ijtec mextle quejtodya:

—Yaja ini nonca notlasojcoConie.
Yaja xejcaqueco.

8Sa de repiente cuéc
tlajtlachixque, ayecmo 0que
quejtaque, tlocamo sa Jests tiesiel
ca yejua.

9Cuoc ye hualtemoaya de ipa
tepietl, Jesiis quennahuatejque
checohuac que majcamo yeca
quelfico de tli oquejtaque tlocamo
hasta senamo yejuatzi que
nechihualuc tl6catl yulebesque
de intzolo mimejque. 1°Entunses
yejua quemalfejque ipa inyulo inu
nieca tlajtule, pero molfidya nele
tli quejtusneque 6que yulebes de
intz6l6 mimejque. ! Tietlajtlanejque,
oquejtojque:

—(Tlininuju quejtoa
tlamachtioneme de teotlajtule, nele
moneque ma hudla Elias cachto?

12Yejuatzi quemelfejque:

—Tiel melohuac, huolos Elias
cachto hua queyectl6lis noche
sosantle. Oxo t16 ejqueu, {quiene
tlajcuelulpanca de naja que
onochi netlocatl, que necsufrirus
meyac sosantle hua giente amo pa
niechejtasque? 13Pero nemiechelfea
que Elias ye ohudla. Pero giente ye
quechibelejque noche tli oquenejque

san quiene ca tlajcuelulpanca de yaja.

Jestis quepajtejque sente pelalactle
tli quepeaya moxicodne
14Onajaxihuato cone oyejyeya

ocseque tiemachtejcohua.
Quejejtalodya que meyac tloca
tlamach cate ca yejua hua que
tlamachtioneme de teotlajtule
mixcomacataya ca yejua.
15Cudc giente tieijtaque, nima
quetietzobejque. Tiendmequeto
yejuatzi hua tietlajpalojque.
16 Quentlajtlanejque:

—¢Tlininu nemixcomacataya
entre nemejua?

17Yecubquenu sente de inu giente
tienonquele:

—Maestro, temetzhualmiquelele
noconie. Quepea sente espiritu de
moxicoone tli quechihualtea ma
iye niempote. ¥Inu moxicoone
cone beletes case, quetlajcale.
Camapuposune hua motlantese.
Pos ye cuahudcte. Nocomenelfe
momachtejcotzetzihua ma
quequextelico. Cache abele
conchijque.

19Yecudquenu quennonquelejque
yejuatzi, oquejtojque:

—iAy! iNentloca que amo
nemoneltoca! ¢{Hasta quiema
neyes ca nemejua? ¢Hasta cone
necpeas necxicojtas ca nemejua?
Xeniechhualequelico.

20Entunses tiehualequelejque. San
tequetl inu espiritu de moxicoone
otieyejtac Jesds quechihualte
pelalactle ma checéhuac
mimeque. Motlajcale, momemelo,
hua camapoposocac. 21 Jestis
quetlajtlanejque itajtzi:

—¢Quiejquech xebetl quepea
quechihua ejqueyi?

Yaja oquejto:

—Pos desde peltzintle.
22Quiemaneyo quetlajcale ijtec
tletzintle, hua ijtec 6tzintle,
para quemectis. Pero tlo
cuale tetiechmopaliebelis, ma
temetzmoyulcocolfico tejua.
Xetiechmopaliebele.

23 Jesus quelfejque:

—Taja tequejtoa que tl6 cuale. Pos
noche cuale mochihuas para 6que
moneltoca.

24Nima itajtzi de pelalactle
otzajtzec, oquejto:

—Noneltoca. Xeniechmopaliebele
ma noneltoca de mel6huac.

25Cubc Jests oquejtaque quiene
giente motlamachtlolidya, cajajuac
moxicoone. Oquelfejque:

—Taja temoxicoone tli
tecchihualte ini pelalactle
niempote hua tzatzatzi. Ox6 naja
temetznahuatea: Xequisa de yaja,
hua ayecmo quiema xecalaque
ijtecopa.

26Yecubquenu inu moxicodne
otzajtzec. Quechihualte ma
checohuac mimeque pelalactle, hua
oquis. Entunses pelalactle omoco

quieme cuoc ye mejque. Hua meyac
giente quejtodya:

—Pos ye omec.

27Pero Jestis oconque ca imo hua
cajcojque. Yaja entunses omoquetz.

28Cudc Jestis ocalacoac ipa cale,
tiemachtejcohua tietlajtlanejque
cudc tiesiel:

—(Tlica tejua abele
toconquextelejque?

29Quemelfejque:

—Amo onca maniera para quisas
tol quiename ini tlocamo sa ca
0que motlotlajtis.

Ocsajpa Jests otlamachestejque
que mecoas

30Hua oquejquixoac de
ompa, hua onejnemoatenemeya
ipa Galilea. Pero Jests amo
quenequihuaya ma canajyeca
quemate. 3QuenmachtiloGya
tiemachtejcohua. Oquemelfilodya:

—Naja que onochi netl6catl
niechtiemdctisque inmopa tloca.
Niechmectisque. Pero cudc ye
niechmectejque, neyulebes pa yeye
tunale.

32Pero yejua amo casojcOmatque
ini nonca tlajtule. Tiemabelidya hua
amo tietlajtlanejque cache.

¢Oquenu cache bieye momajtas?

33 Onajaxihuato ipa puieblo de
Capernaum. Hua cudc yejuatzi iloaya
pan chontle, quentlajtlanejque:

—(Tli nencualejtojtdya pa ojtle?
34Pero yejua tlacactajque porque
pa ojtle yejua hualmixcomacatdya
nele 6quenu de yejua cache bieye
momajtas. 3®Entunses netloliluc.
Quennutzque innochtie majtlactle
huan ume, hua quemelfejque:

Morcos 9

—T16 canajyeca queneque
mobieyemajtas, ma iye cache
tzitzequetzi de nemonochtie hua ma
iye tlatequepano de nemonochtie.

36Yecudquenu ocaseque sente
peltzintle, hua quetldlejque
nepantla de yejua. Entunses
quendpaluc. Quemelfejque:

37_(Qque queselis notucdyupa
sente de ini noncate pelantzetzi
quieme ini, nuyejque niechselea
naja. Oque niechselea naja, amo
sa naja niechselea, tlocamo
nuyejque tieselea yejuatzi 6que
niechhualtitlanque.

Oque amo icaca cuntra
tejua ca tejua icaca

38Yecubquenu ondhuat Xohuo.
Oquejto:

—DMaestro, otequejtaque sente
tlocatl motucdyupantzinco
quenquextioya demunios. Pos
tectzacuelejque porque amo
tiechtoca.

39Pero Jesis oquejtojque:

—Amo xectzacuelico, porque
abele 6que quechihuas sente
tietzobetlachihuale notucoyupa hua
al mismo tiempo quejtus tli amo
cuale de naja. “°Pues 6que amo
icaca cuntra tejua ca tejua icaca.
41Qque beletes nemiechmacas sie
bolso 6tzintle notucéyupa porque
nencate de Cristo, melohuac
nemiechelfea que amo quepolus
ipremio tli quetlones.

Majcamo 6que betze ipa tlajtlacule

42’T16 canajyeca quechihualtis
sente de ini noncate pelantzetzi
tli moneltoca ca naja ma betze ipa
tlajtlacule, cache cuale iyesquidya

para yaja tlo quelpelisque sente
tietetu de molino ipa icucutla
inu tlocatl hua quetlajcalesque
ijtec lamor. 43T16 quejtus
momo¢ metzchihualtis tebetzes
pa tlajtlacule, pos xectejteque.
Cache cuale para taja tecpeas
nemelestle mds temocotoctec hua
amo ca noche unte momohua
tecalaques ijtec tlecale cone ayec
siebes tletzintle. 4°T16 mocxe
metzchihualtis tebetzes pa
tlajtlacule, xectejteque. Cache cuale
para taja tecpeas nemelestle mos
tecxecotoctec hua amo ca noche
unte mocxehua ma metztlajcaleco
Deus ijtec tlecale. 4 T16 mixtelolo
metzchihualtis tebetzes pa
tlajtlacule, xejcopina. Cache cuale
para taja tecalaques ca sa sente
mixtelolo cone Deus tlamandoruro,
hua amo ca noche unte mixtelolojua
ma metztlajcalico Deus ijtec tlecale,
48cone inocuil amo meque hua
tletzintle amo siebe.

49’Pos noche giente mobielelisque
ica tletzintle, quiename tlacuale
mobielelea ca istatl. *OIstatl icaca
cuale. Pero tlo istatl quepoloa
ipoyecyo, ¢tli ica nenquebielelisque?
Ma iye nemoyulo cualtec
quieme istatl icaca poyec, hua
xomoyulsiebejtaco sente ca ocsente.

Sente tlocatl mosietelis ca isohua
hua majcamo mocajcohuaco

1 Huoliehualutie de

ompa. Hualiloac ca itlac
estado de Judea hua ca ocsie
loro de 6tlactle Jordan. Ocsajpa
mosentlolejque giente tieca.
Ocsajpa quenmachtilodya quieme
seme quechihualodya.

20hudlajque seque fariseos
tieca. Tietlajtlanejque tl6 quejtus
conbenierebe que sente tlocatl
ma quecajcohua isohua. Pos
tieprobérodya. 3Pero yejuatzi
onohuatihuac, quemelfejque:

—(Tli nemiechnahuate Moisés?

4Yejua quejtojque:

—Moisés tiechcajcoé ma
mojcuelo octa de divorcio para
tocajcohuasque.

50Onohuatihuac Jests,
quemelfejque:

—Pos lalebes nenyultepitzteque.
Yaja ica Moisés nemiechejcuelfe
inu mandamiento. 6Pero desde
ca opie nonca tloltecpactle, “Deus
quenchejchijque oquechtle
hua sohuatl. “Ipampaju tlocatl
quencojtiehuas itajtzi hua inontzi,
hua mosietelis ca isohua. 8Hua
yejua umeme mochihuasque sa sie
cuierpo”. Ejqueu noso ayecmo cate
ume tlocamo sa sie cuierpo. °Por
inu, lo que tli Deus quesietelejque,
majcamo quenencuajtele tlocatl.

100mpa calejtec, tiemachtejcohua
tietlajtlanejque ocsajpa de inu.
1Yejuatzi quemelfejque:

—Oque beletes quecajchua
isohua hua mosohuajtea ca ocsente,
ye tlaumepea hua tlajtlacoa cuntra
isohua. 12T16 sohuatl quecajc6hua
inomec hua monomectea ca ocsente,
nuyejque tlaumepea hua tlajtlacoa.

Jestis quenteochijque pelantzetzi

13Entunses seque giente
tiehualequelitya pelantzetzi
para ma quenmotocaco. Pero
tiemachtejc6hua quemajajuaya.
14Cudc Jestis nemacuc cuienta
ocualdnoac. Quemelfejque:

—Xequencohuaco pelantzetzi
ma huoloco notlac, hua amo
xequentzacuelicd. Porque Deus
tlamandoruro inca giente tli cate
quiename nochemeji pelantzetzi.
15Melohuac nemiechelfea, que 6que
beletes amo tiecohuas Deus ma
tlamandoruco ipa iyulo quiename
sente peltzintle tiecbhua, inu
tlocatl amo calaques cone Deus
tlamandoruro.

16Yecudquenu quenndpalojque.
Quentldlejque tiemohua impa yejua
para quenteochijque.

Sente tlocatl rico quenequeya
quepeas nemelestle nochepa
17Cubc quixoac pa ojtle,
hualmomer6 sente tlocatl.
Motlancudquetzaco tieixtla.
Tietlajtlane:

—Maestro, lalebes tecuale
tetlocatl. ¢Tli nayes para necpeas
nemelestle nochepa?

18 Jestis quelfejque:

—Tlica teniechelfea necuale
netlocatl? Amo onca sente cualtec
tlocamo sa sietzi, yejuatzi Deus.
19Inu mandamientos taja ye
tecmate: “Amo xetlamecte”. “Amo
xecalaque ca isohua ocsente”.

“Amo xetlachteque”. “Amo

tiecamac xetieajaque”. “Amo

tli xomotejtechte”. “Pa xequejta

motajtzi hua monontzi”.
20Entunses inu tl6catl otieyelfe:

—Maestro, noche inu necchijtebitz
desde cudc netzitzequetzi.

21 Jestis quetztalutaya, hua
quetlasojtlaluc. Oquelfejque:

—Sa sente cosa metzpoloa. Xebeya,
xecnamaca noche tli tecpea, hua
xequenmaca tli porubejte. Ejqueu

Morcos 10

tecpeas ricojyutl ompa elfecac.
Entunses xehuoéla xeniechtoca.

22Cache yaja ocasec tequepachule
por lo que tli oquejtojque hua uya.
Motequepachodya porque quepeaya
meyac tli ihuoxca.

23Yecudquenu Jests otlachealuc
ca nobeyo hua quemelfejque
tiemachtejcohua:

—Bel lalebes tequeyo para
calaquesque tlin ricojte cone
tlamandoruro Deus.

24Pos tiemachtejcohua
quetietzobejque por lo que
tli oquejtojque. Pero Jests
onohuatihuac, ocsajpa
oquemelfejque:

—Xequejtaco, nopelhua. Bel
lalebes tequeyo 6que calaques cone
tlamandéruro Deus. 2°Cache isejco
panus sente camello ijtec ixtelolo
de sente Ocuxa que sente rico
calaques cone tlamandoruro Deus.

26Pos yejua quetietzébejtaque bel
lalebes. Molfejque:

—<éOquenu noso cuale
momoquextis tlo ejqueu?

27Entunses Jests quemetztalutaya.
Oquejtojque:

—Para tloca abele, pero para
Deus cuale mochihuas. Pos noche
sosantle cuale quechihuasque Deus.

28Entunses opie Piero tieyelfea:

—Xomojtele. Tejua otejcdjque
noche sosantle hua ye
temetzmotoquelejteneme.

290nohuatihuac Jests,
oquejtoque:

—Melshuac nemiechelfea: Oque
cualcgjtiehuas icho noso icnihua
oquechte noso icnihua sohuame
Nnoso inontzi noso itajtzi noso
ipelhua noso itl6lhua por nopampa

naja hua por ipampa cuale
tlamachestelestle, 3%ipa ini nonca
tiempo quepeas sie sientos tontos de
calte hua de icnihua oquechte, hua
de icnihua sohuame hua de nénonte
hua de ipejpelhua hua de tlolte, hua
nuyejque giente quetepotztocasque.
Hua ipa inu tiempo tli huolos
quepeas nemelestle nochepa.
31pPero meyactie tli 6x6 cachto cate,
solaltimo yesque; hua tli soldltimo
cate, cachto yesque.

Ocsajpa Jestis otlamachestejque
que mecoas

32Bejbiloaya ipa ojtle tli tlejco
ca ciudad de Jerusalén, hua
Jestis quenyeconalutdya yejua.
Quetietzobejtaya hua quiejquech
tietocaya majcomejque. Cuoc
quenbicaque innochtie majtlactle
huan ume nencua, opiehualuc
quennunutzalodya de noche tli
tiepa mochihuas.

33__Xequejtaco —oquemelfejque—.

Tetlejcotebe ca Jerusalén. Pos

naja que onochi netldcatl
niechtiemoctisque ca jefes

de teopexcotzetzi hua inca
tlamachtioneme de teotlajtule.
Entunses yejua niechcuntenorusque
ma nemeque. Niechtiemdctisque inca
tli amo de topuieblo. 34 Yecudquenu
moburlérusque de naja hua
niechchejchasque. Niechbitequesque
hua niechmectisque. Cache sotiepa
de yeye tunale ocsajpa neyulebes.

Jacobo hua Xohuo
otlajtlanque sie favur
35Entunses Jacobo ca Xohuo,
ipelhua de Zebedeo, mopachojque
tietlac. Tieyelfejque:

—Maestro, tejua tecneque
xetiechmochibelele tli tejua
tetlajtlanesque.

36Yejuatzi quemelfejque:

—(Tli nenqueneque ma
nemiechchibele?

37Yejua tieyelfejque:

—Pos xetiechmocdbele ma
totlolico ipa motlaniextelestzi,
sente ca momd&yecompantzinco hua
ocsente ca morabiescopantzinco.

38Yecudquenu Jests
quemelfejque:

—Amo nenquemate tli
nentlajtlane. ¢{Cuale nenconisque
de inu bolso de tietunie de
tli naja neconis? ¢Noso cuale
nemocuotiequisque ca inu tiecoco
tli ica naja nocuétiequis?

39Yejua quejtojque:

—Cuale tecchihuasque.

Pero Jestis quemelfejque:

—Tiel, de inu bolso de tietunie
que naja neconis, nuyejque
nenconisque nemejua, hua inu
tiecoco tli ica nocuotiequis
naja, ca inu nemocudtiequisque.
40Pero para nemotl6lisque sente
ca nomoyecompa hua ocsente ca
norabiescopa, abele nemiechmacas.
Cache icaca para yejua tli Deus
quemixpejpenque.

4LCubc inu majtlactle oquecajque,
opiejque cuajcualénque ca
Jacobo hua Xohuo. 42Pero Jests
oquennutzque, hua quemelfejque:

—Ye nenquemate que niecate
tli momajtecate tlotlajtoonejme
de giente de ocseque naciones
ca fuiersa quensujetoroa tloca.
Tli motztecate cache bejbeye
intzolo, pos ca checohualestle
quenmandoéroa giente. 43Pero

El Nuevo Testamento en el ndhuatl de Tetelcingo @ La Liga Biblica 1980, 2009



95

amo ejqueu ica nemotzolo
nemejua, tlocamo o6que
queneques cache bieye momajtas
nemotzolo ma mosujetoro para
nemiechtequepanus. 44Oque beletes
de nemejua queneques iyes cache
importonte, ma iye quiename
tlatequepano de nemonochtie.
45Pos nion naja que onochi
netlocatl amo nehudla para ma
giente ma niechtequepanuco naja,
tlocamo para nequentequepanus
giente. Nehuola para nectiemacas
nonemeles para ejqueu
nectlaxtlohuas intlajtlacul de
meyactie.

Ixcocoxque Bartimeo tlachea

46Entunses huajhualiloac ca
puieblo de Jericé. Hua cudc
oquixoac Jesus de Jeric6 ca tiehua
tiemachtejcohua hua meyac giente,
sente motlaijtlane ixcocoxque
ituco Bartimeo yehuataya itienco
ojtle. Inu Bartimeo oyeya iconie
de Timeo. 4’ Oconcac nele Jests
de puieblo de Nazaret niebiloatz.
Bartimeo opie otzajtzec, hua
quejtoodya:

—Jests, iConie David, ma
temetzmoyulcocolfe.

48Pos meyactie cajajuaya nele ma
quetzacua icamac. Pero yaja cache
tzajtzeya lalebes:

—IConie David, ma
temetzmoyulcocolfe.

49Yecubquenu Jesis onequetzaluc,
hua oquejtojque:

—Xecnutzac6 ma huola.

Yecuoquenu giente quenutzato
ixcocoxque. Quelfejque:

—Xepajpoque. Xomoquetza porque
metznutzalo.

Morcos 10, 11

50Yecubquenu yaja quetlajcaltie
ipelesol hua moquetztequis. Ohudla
tieca Jests. °1Jests onohuatihuac,
oquelfejque:
—¢Pos tli tecneque ma
temetzchibele?
Ixcocoxque otieyelfe:
—NoTiemachtejcotzi, ma
netlachea.
52Entunses Jesus quelfejque:
—Xebeya. Por tomoneltocac ye
tepajtec.
Pos sa nima ye tlacheaya.
Entunses yaja tietocaya Jesus ca pa
ojtle.

Jestis ocalacoac Jerusalén
pa purojconetzi

1 1 Huajhualiloac ipan puieblos
de Betfagé hua Betania,
itech tepietl de los Olivos, amo
bejca de inu ciudad de Jerusalén.
Jestis quentitlanque unte de
tiemachtejcohua, 2oquemelfejque:
—Xey6co ipa inu puieblo
tli niepaca. San tequetl
nencalaquesque, nenqueniextisque
sente purojconetzi ilpetas. Ayemo
oque ipa tlejco. Xectojtomacod
hua xecualecacé. 3T16 canajyeca
nemiechelfis: “¢Tlica ejqueu
nenquechihua?” xequelfic6 que:
“Tlocatzintle quenesesitoruro hua
nima cualtitlanesque ocsajpa”.
40Onyajque hua conniextejque
purojconetzi ilpeteca
queyohuatiempa cone posteque ojtle.
Quetojtonque. °Entunses seque de tli
ompa oyejyeya quemelfejque:
—(Tli nemajaye nemejua
nenquetojtontecate purojconetzi?
6Yecuoquenu yejua quemelfejque
lo que tli Jests quennahuatihuac

ma quejtuco, hua ca inu concéjque
ma quebicaco. 7 Yecuéquenu
conhualecaque purojconetzi tieca
Jests. Ipa comentlolejque intlaquie
hua yejuatzi ipa otlejcoac. 8Nuyejque
meyactie quesoaya intlaquie pa
ojtle. Ocseque quetejque imOmMOyo
cuajme ca caltienco hua quesoaya
pa ojtle. °Tli oydya adelonte hua tli
hualtlatocatOya tzajtzajtzetoya:

—iOsana! iMa tetieteochihuaco
oque biloatz tietucoyupa
Tl6catzintle! 19iMa tetieteochihuaco
o0que hualtlamanddrurus itucéyupa
totajtzi David! Mojtoa ompa elfecac:
“iOsana!”

110calacoac Jests ipa Jerusalén
ipan teopantle. Otlachealuc ca
nobeyo ipa noche sosantle, hua
obiloac ca Betania ca tiehua inu
majtlactle huan ume. Pos lalebes ye
yohuac oyeya.

Jestis quetlabejbicaltejque
icox cuabetl

12pa mustlateca oquixoac de
puieblo de Betania. Teosebihuaya
Jests. 130quejtaque bejcateca
sente icox cuabetl tli quepeaya
ixejyo. Quejtaluto tlo quepeaya
icox. Pero cudc nepachuluc itlac,
amo tli oqueniextejque tlocamo sa
ixejyo, porque ayemo tiempo para
quepeas icox. “Yecudquenu Jests
oquelfejque icox cuabetl:

—Majcayec niondque quecua fruto
de taja.

Tiemachtejcohua oquecajque tli
oquejtojque.

Jestis otlaquextejque pa teopantle

15Yecubquenu huajhualiloac
ca ciudad de Jerusalén. Yejuatzi

ocalacoac ipan teopantle.
Opiehualuc quenquextilo

ca queyohuac quiejquech
tlajtlanamacaya hua quiejquech
motlajtlacubidya ipa teopantle.
Quencuajxelfelejque inmiesa de
tli quepatlataya tomi ca tiehua
sietas de tli quennajnamacataya
palumaxte. 16 Amo quec6hualodya
ma canajyeca quebica xoctle
ijtec teupa. 1’ Quenmachtilogya.
Quenmelfilodya:

—¢Amo melohuac que
tlajcuelulpanca ejqueyi? “Nocal
mocuitis cale de netlotlajtelestle
cone motlajtltlajtisque giente de
noche naciones”. Pero nemejua
nenconchijque tiecaltzi Deus
quieme cana ustutl de ichtejcotzetzi.

180quecajque noche jefes de
teopexcotzetzi ca tlamachtioneme
de teotlajtule, hua quetiemodya
maniera para tiemectisque. Pos
tiemabelidya porque noche
giente quetietzobejtaya quiene ca
tlamachtilo6ya. 19Pero cora tunale
cudc ixtlayohua oyeya, yejuatzi hua
tiemachtejc6hua oquejquixoac de
inu ciudad.

Icox cuabetl tli Jests
quetlabejbicaltejque ye uhudc

20Cubc opanuque ca ise,
oquejtaque icox cuabetl ye
uhuoc desde itech inelhuayo.
2lYecubquenu Piero quelnomec hua
tieyelfejque Jests:

—Maestro, xomojtele icox cuabetl
tli tomotlabejbicaltele ye uhudc.

22Qpnohuatihuac Jests,
oquemelfejque:

—Xomoneltocaco ca Deus.
23Melohuac nemiechelfea, que

o0que beletes quelfis ini nonca
tepietl: “Xomojcuene hua
xomotlajcale ijtec lamor”, hua
amo moyulcuiecuectas tlocamo
moneltocas que mochihuas tli
quejtoa, entunses de mel6huac inu
mochihuas. 24Por inu nemiechelfea,
cuoc nemotlotlajtisque,

noche tli nentietlajtlanisque

Deus, xomoneltocaco que ye
nenqueselejque, hua ejqueu
nenquepeasque. 25Cudc
nemotldtlajtea, xomoperdonoruco
tlo canajyetla nenquepea ca
canajyeca, para nuyejque
nemoTajtzi 6que iloac elfecac
nemiechperdonorfisque noche tli
amo cuale nenquechihua.

Nele ca tli beletelestle
quechihualo Jests sosantle

27Entunses huajhualiloac
ocsajpa ca ciudad de Jerusalén.
Cuoc nejnemoatenemeya ijtec
teupa, ohuodlajque tietlac jefes
de teopexcotzetzi ca tiehua
tlamachtioneme de teotlajtule hua
biebentzetzi. 28 Tieyelfejque:

—¢Ca tli beletelestle tecchihua
ini nénca sosantle? {Oquenu
metzmacac beletelestle para
tecchihuas ini nonca sosantle?

29 Jesus oquejtojque:

—Naja nemiechtlajtlanis sente
pregunta. Xeniechnénquelico,
hua s6tiepa nemiechelfis 6que
oniechmacac ini beletelestle para
necchihuas nonca sésantle. 39Xohuo
Bautista tlacudtiequidya. ¢Beles
Deus cualtitlanque ma tlacudtieque,
noso tloca cualtitlanque ma
tlacudtieque? Xeniechnonquelico.

Morcos 11, 12

3lYecudquenu yejua
monenebelejque. Molfejque:

—T16 tequejtusque que Deus,
yaja quejtus: “¢Tlica noso amo
nemoneltocaque ca yaja?” 32Pero
tlo tequejtusquidne que tloca; pero
abele tequejtusque.

Pues yejua quenmabelidya giente,
porque giente quepensorooya
que Xohuo de melohuac oyeya
tlayulepante de Deus. 33Entunses
nohuatque, tieyelfejque Jests:

—Amo tecmate.

Yecudquenu Jestis oquemelfejque:

—Naja nuyejque amo nemiechelfis
o0que niechmacac beletelestle para
ma necchihua ini nénca sésantle.

Cuiento de tequetque petzoteque

1 Entunses opiehualuc Jests
quennunutzalodya ca
cuientos. Oquejtojque:

—Sente tlocatl quetucac huierta
de uvas temecatl. Quesiercajte ca
cuajme. Quechejchi sente tonque
cone quepotzcas uvas. Quechejchi
sente cale bejcapa. Quentlaniejte
tejtequetque, hua yaja uya ca bejca.

2’Pos ca tiempo cualtitla
sente itlatequepano inca inu
tequetque para ma quemacaco de
inu fruto de inu huierta. 3Pero
yejua ocaseque, quebitejque,
hua quetitlanque sin niontle.
4Ocsajpa quehualentitlanele
ocsente tlatequepano. Pero yaja
quecocojque pa itzonteco hua
quetratorojque san petzotec.
5Qcsajpa quehualentitlanele
ocsente, pero inu nieca
quemectejque. Ocseque meyactie
quehualentitlanele. Pero inu

tequetque quenbitejque seque hua
ocseque quenmejmectejque.
6°’Inu tlocatl 6que ihudxca tlole
oquepex sa sente itlasojcoconie.
Pos ca soliltimo nuyejque cualtitla
iconie ca inu tequetque. Oquejto:
“Beles pa quejtasque noconie”. ' Pero
inu tequetque omolfejque: “Yaja
ini 6que mohuoxcatis de ini nonca
huierta. Xehuoloco, ma tecmectico.
Entunses tli yaja mohuoxcatisquea
tohudxca iyes”. 8Ocaseque hua
quemectejque. Quequextejque
icuierpo ca queyohuac de inu
huerta.
9°¢Tli noso ayes inu tlocatl 6que
ihuoxca inu huierta? Pos huolos
quenpojpoluqui niecate tequetque,
hua inu huierta quenxiexelfis
ocseque.
10°,Quie amo quiema
nenquetlajtultejque ini teotlajtule?
Inu tietetu tli calchihuaneme
quetlabielcojque,
11 yaja mismo omochihuaco
esquiniero principal.
Yejuatzi Tlocatzintle
oquechijque ini nonca,
hua tejua tectietzobea.
12Entunses inu joriojte
quetiemoOya maniera para
tieasesque Jesus, porque yejua
casojcomateya que ca nieca cuiento
tlajtlajtulodya de yejua. Pero yejua
quenmabelidya giente. Yaja ica
tiecOjtiejque hua onyajque.

¢Motlaxtléhuas contribuseyu
noso amo?

13Yejua quentitlanque tietlac
seque fariseos ca tiehua herodianos
tli quetocaya rey Herodes, para
abier tl0 quejtusque canajyetla

tli itech cuale tietieyelfisque.
140Ohuolajque hua tieyelfejque:

—DMaestro, tejua tecmate
que tejuatzi tomobetzteca
temelactec, hua lalebes
tomocualejtelea tlin meldhuac,
hua amo tomotlachilejtzinoa
de niondque. Porque tloca amo
metzmoimportorfea tlo rico tlo
porube tl6 quiene, tlocamo de
melohuac tequenmojtetelea ojtle
de Deus. ¢Beles conbenierebe
tecmacasque inu emperador
César tocontribuseyo noso
amo? ¢Tecmacasque noso amo
tecmacasque?

15Pos yejuatzi casojcomatihuataya
quiene yejua quepeaya ume inxoyac.
Quemelfejque:

—¢Tlica nenniechprobodroa naja?
Xeniechhualequelico denario tomi
ma nequejta.

16Yejua tiehualequelejque.
Yejuatzi quemelfejque:

—<éOqueniji ixdyac, hua 6quenu
ihuoxca tlajcuelule?

Yejua tieyelfejque:

—De César.

17Onohuatihuac Jests,
quemelfejque:

—Xecmacaco César tli quetocoroa
César, hua xetiemacaco Deus tli
tietocoroa Deus.

Pos quetietzobejque quiene
ondhuatihuac.

Saduceos tlajtlanque t16
mimejque yulebesque
18Entunses ohudlajque tietlac
seque saduceos, 0que yejua
quejejtoa nele mimejque amo
yulebesque. Yejua tietlajtlanejque,
tieyelfejque:

19_Maestro, Moisés
otiechejcuelfe nele t16 icni de
sente tlocatl omec quecéjtie isohua
pero amo quencojtie ipelhua,
nele icni ma case isohua para
quentlocatelelis ipelhua de icni.
20Bjeno. Oyejyeya checume icnijte.
Inu cachtojyebe oquepex isohua.
Pero cuoc omec amo quencojtie
pelantzetzi. 21 Ocsente icni oquepex
isohua. Nuyejque omec. Nimpor
nieca amo quencojtie pelantzetzi.
Entunses inu tercero icni nuyejque
ejqueu ipa omochi. 22Pos noche
checumeme amo quencojtiejque
pelantzetzi. Hua sotiepa de que
innochtie omejmejque, inu sohuatl
nuyejque omequeco. 23Cudc
mochihuas yulebelestle hua
yulebesque mimejque, écotlaja
de yejua iyes isohua ini nénca
sohuatl? Pos innochtie checumeme
quepexque inu sohuatl.

24Entunses Jesds quemelfejque:

—Sa por ini nonca
nemixcajcay6hua, por que amo
nenquemate tli tlajcuelulpanca hua
tli tiechec6huales Deus. 2°Pos cudc
yulebesque de intz6l6 mimejque
nimpor amo mososohuajtisque
nimpor amo monomectisque,
tlocamo yesque quieme inu
ongeles tli cate elfecac. 26Pero
mimejque quiema yulebesque.
¢Amo nenquetlajtultea lo que tli
oquejcuelo Moisés cone tlajtoa
de inu tebetztle? Quejtoa quiene
Deus quenunutzque yaja, hua
oquelfejque: “Naja necaca neDeus
de Abraham, hua neDeus de
Isaac, hua neDeus de Jacob”.
27Yejuatzi amo iloac Deus de
mimejque tlécamo iloac Deus de

tli yulejtecate. Nemejua lalebes
nemixcajcayohua.

¢Cotlaja mandamiento cache bieye?

28Entunses omopacho sente de
inu tlamachtioneme de teotlajtule.
Yaja oquecac quiene mixcomacataya
ca Jestis. Oquemat que yejuatzi
quennonquelejque cuale. Entunses
tietlajtlane:

—¢Cotlaja mandamiento cache
bieye icaca de noche?

29 Jestis quendnquelejque:

—Mandamiento tli cache bieye
yaja ini: “Xejcaque, Israel. Yejuatzi
Tlocatzintle toDeus sa sietzi iloac.
S0Tetietlasojtlas Tlocatzintle
moDeus ca noche sentet] moyulo,
ca noche sentetl moolma, ca noche
mopensamientos, hua ca noche
mochecohuales”. Cache bieye ini nonca
mandamiento que noche ocseque.
31Hua inu segundo yaja ini nénca:
“Tectlasojtlas motlocaicni quiename
taja tomotlasojtla”. Amo onca ocsente
mandamiento ma cache bieye iye.

32Entunses inu tlamachtione de
teotlajtule tieyelfe:

—Lalebes cuale, Maestro.
Tehualmojtalfe tlin mel6huac, nele
sa sietzi toDeus, hua amo onca
ocsente cache de yejuatzi. 33Nele
tetietlasojtlasque ca noche sentetl
toyulo, ca noche topensamientos,
hua ca noche tochecohuales,
hua tectlasojtlasque totlocaicni
quiename tejua mismo totlasojtla.
Cache cuale 6que quechihuas ini
que tl6 quejtus quetlolis bentle tli
xutla ca tiehua cuetlabiltelestle.

34 Jestis quecajque quiene
ca tienonquele lalebes cuale.
Quelfejque:

—Amo bejca tecaca de tecalaques
cone Deus tlamandoruro.

Yecuoquenu niondoque ayecmo
matrebierodya para tietlajtlanes
cache.

¢Cristo iloac iconie de 6quenu?

35 Jests tlamachtilodya teupa.
Quejtulodya:

—¢éQuiene quejtoa
tlamachtioneme de teotlajtule nele
Cristo, oque Deus quixpejgenque,
icaca iconie David? 36Pos David
otlajtlajto por Espiritu Sonto, hua
oquejto:

Tlocatzintle tiemolfeliluc
noTlocatzintle:
“Xomotlole ca nomoyecompa
hasta senamo ma
nequemumiy0ro moenemigos
hasta itzintla mocxehua”.
87T16 quejtus mismo David
quecuitea Cristo Tlocatzintle,
équiene noso iyes iconie?
Hua inu giente tiecaqueya ca
meyac gonas.

Jests tlamachtilo6ya ma
quepeaco giente cueroro de
tlamachtioneme de teotlajtule

38Quemelfilodya cube
tlamachtilodya:

—Xecpeaco cueroro de
tlamachtioneme de teotlajtule,
porque yejua mochajchamohua
yajtenemesque ca bejfeye intlaquie.
Quepea gusto ma giente ma
quenyectlajpalucé ipa plosa. 3°Seme
quetiemoa tlaixpa yesque ipa
teopancucone, hua cone tlajtlacua
quetiemoa tli cache cuajcuale
locor. 4OMotejtechtea inchajché de
icnusohuame. Hua para nieses que

lalebes cualteque cate, motlotlajtea
lalebes meyac tiempo. Pero impa
ini néncate hu6los cache bieye
incastigo.

Sente icnusohuatl mos porube
contldle cache meyac que ricojte

41Yehualutaya Jests itlac caxu
cone quetiemaya tomi para bentle.
Quejtalodya quiene noche tloca
quetldlidya tomi ijtec caxu. Meyactie
tli ricojte quetiemaya meyac.
420hugla sente icnusohuatl porube.
Contlole ume tomi tzequetzetzi, tli sa
balierebeya sie quinto. 43Yecudquenu
Jestis quennutzque tiemachtejcohua.
Quemelfejque:

—Melohuac nemiechelfea, que ini
nonca icnusohuatl tli porube oquetlole
cache meyac que noche ocseque tli
oquetienque ijtec caxu. 44Pos noche
yejua quetlolejque sa tli subra, pero
ini icnusohuatl mos lalebes porube
oquetlole noche tli quepeaya, hua yaja
amo tli mocobe tli quecuds.

Jestis otlamachestejque que
teopantle xexetunes

1 Cudc oquixoac Jests de
teupa, tieyelfe sente de

tiemachtejcohua:

—Maestro, xomojtele cualtzetzi
teme, hua cualtzetzi calme.

2Jestis onohuatihuac, oquelfejque:

—¢Tequemejta noncate calme
ca bejbeye? Amo mocohuas necod
tietetu ipa tietetu, tldcamo noche
yecxexetunes.

Siefias tli mochihuatibe antes
que tlames tloltecpactle
3Netloliluc ipa tepietl de los

Olivos ixtla teupa. Cudc tieinsiel

tietlajtlanejque Piero hua Jacobo ca
Xohuo hua Andrés:

4—Xetiechmolfele, {quiema
mochihuas ini nonca sosantle? ¢Tli
siefia oyes cudc noche ini sdsantle
miero mochihuati?

5Jestis opiehualuc quemelfilodya:

—Xomotlachilic6 majcamo
yeca nemiechcajcayohua.
6Huo6l6sque meyactie notucéyupa.
Quejtusque: “Naja neCristo”. Pos
quencajcayohuasque meyactie.

7’Pero cudc nenquecaquesque
de guierras noso cudc tlapubelea
que oyes guierra, majcamo
xomotequepachuco, porque ejqueu
quepea que mochihuas. Pero
ayemo tlames tloltecpactle. 8Pos
majcoques nacién cuntra nacioén,
hua igiente de sente rey cuntra
igiente de ocsente rey. Tlaolines ca
nobeyo hua giente Opesmequesque.
Ca nonca sOsantle piehuas tiecoco
tietunie.

9’Pero xomotlachilico sie nemejua,
porque nemiechtiemdctisque inca
tlotlajtoonejme. Pa teopancucone
nemiechbitequesque. Hasta imixtla
cubernadurte hua imixtla reyes
nemiechbicasque nopampa. Hua
ejqueu nentlatesteficorusque
inca yejua. 1°Pero antes de
inu moneque que inu cuale
tlamachestelestle ma monunutza
ca giente de noche naciones.
11Pero cudc nemiechbicasque
para nemiechtiemacasque,
amo xomotequepachuco por
tli nenquejtusque nimpor tli
nenquepensorusque. Pos sa lo que
tli Deus nemiechmacasque ipa inu
nieca ura, inu xequejtuco. Porque
amo nemejua nentlajtlajtusque,

tlocamo yejuatzi Espiritu Sonto.
12Pa inu niecate tunalte, icni
quetiemoctis icni ma meque.
Tajtle quetiemoctis iconie.
Inpejpelhua quencuajnémequesque
intotajua hua quenmejmectisque.
13Nemiechtlajyelejtasque noche
giente por nopampa. Pero 6que
quexicus hasta cone tlames, yaja
inu momoquextis.

14’Pos nenquejtasque inu
tli san petzotec tlaxexetotzas,
hua moquetzas ipa locor cone
amo conbenierebe ma iye. —
Oque quetlajtultea 6matl, ma
casojcomate—. Cudquenuju
quiejquech yesque ipa Judea ma
cholucé hasta ipa tepieme. 5Oque
iyes icpac cale majcamo temo
nimpor majcamo calaque icalejtec
para quequextiti canajyetla. 26Oque
iyes ca caltienco majcamo mocuepa
ca icho para conati ipelesol. 17iAy,
porubejte quiejquech tli uutzte hua
tli tlajtlabepdjtecate ipa inu niecate
tunalte! 18Xomotlajtlétlajticé noso
para amo nenchoélusque ipa mietztle
cuoc cache siehua. 19Porque ipa inu
niecate tunalte iyes tietunie tli ayec
omochi desde opie noche sosantle
tli Deus oquechejchijque hasta
0x0. Nimpor ayecmo mochihuas.
20T16 quejtus Tlocatzintle amo
quechihualodne inu tiempo ma
iye tzitzequetzi, nion sente tlocatl
amo momoquextisquione. Pero
por impampa yejua tlaixpejpeme,
oquemeju Deus quemixpejpenque,
yejuatzi oquechijque ma iye
tzitzequetzi inu tiempo.

21’Yecudquenu, tl6 quejtus
canajyeca nemiechelfis: “Xequejtaco,
noiloac Cristo”, noso “Xequejtaco,

ca niepa iloac”, amo xomoneltocaco.

22pos majcoquesque Cristos

hua tlayulepantejque tli amo de
melohuac. Quechihuasque meyac
sieflas hua tietzobeme para hasta
quencajcayOhuasque giente tli
Deus quemixpejpenque, tlo cuale
quencajcay6huasquione. 23Pero
nemejua xomotlachilico. Ye
nemiechelfea noche antes de que
mochihuas.

Jestis 0que nechihualuc
tlocatl hualiloas ocsajpa

24’Pero ipa niecate tunalte sotiepa
de inu tiempo de tiecoco tietunie,
tunale tlajtlayohuas hua mietztle
ayecmo mietztunas. 2°Sitlalte
betzesque de elfecac, hua inu
sosantle chectjque tli oncate ipa
elfecac moulinisque. 26 Yecuéquenu
giente quejtasque cuoc naja que
onochi netlécatl nehu6lds ipa
mextle ca meyac chec6hualestle
hua tlaniextelestle. 27 Yecuéquenu
necualentitlanes noongeles, hua
quiejquech tléca nequemixpejpe
nequensentlélis de ca nobeyo desde
cone tlame tloltecpactle hasta cone
tlame elfecac.

Ejiemplo de icox cuabetl
28’Ttech icox cuabetl xectzecucod
sente ejiemplo. Cudc ye selea
imomoyo hua ye quisa ixejyo,

nenquemate que ye asequi xupantla.

29Ejqueu nuyejque nemejua, cude
nenquejtasque que ye mochijteca
ini nonca sosantle, xecmateco
que ye aseco tiempo hua que

ye nemotlanca. 3°Mel6huac

102

nemiechelfea, amo mequesque
innochtie giente*tli 6x6 nentecate
hasta senamo mochihuas ini nénca
sosantle. 3 Elfecac hua tloltecpactle
tlamesque, cache notlajtul amo
tlames.

32’Pero de inu nieca tunale hua
de inu nieca ura nionéque amo
quemate, nimpor ongeles tli cate
elfecac nimpor tieConietzi, tlocamo
sa Tajtle.

33’Xomotlachilico noso, hua
xetlachixt6co, porque amo
nenquemate quiema asequi inu
tunale. 34Pos inu tunale icaca
quieme cana sente tlocatl tli uya
bejca. Quecojtie ichd. Quenmacatie
tli ayesque itlatequepanojua. Pos
quenmacatie cora sesen tlocatl
iteque, hua queyohuatientlajpexque
quenahuatejtie nele ma tlachixta.
35Xetlachixtacé noso, porque
amo nenquemate quiema huolos
chone de inu cale, tl6 quejtus cudc
ixtlayohua cox ca tlajco yohuac cox
cudc tzajtzes canteliex noso cox ca
ise. 36Xetlachixtac6é para majcamo
nemiechase nencojcochtecate
cuoc sa de repiente huolos. 37 Pos
lo que tli nemiechelfea nemejua,
nequemelfea innochtie giente:
Xetlachixtaco.

Quetiemodya maniera quiene
tiemectisque Jestis

1 Sotiepa de ume tunale
omochi poscua hua
yelfetl de pontzi tli amo quebica
levadura. Jefes de teopexcotzetzi

ca tiehua tlamachtioneme de
teotlajtule quetiemodya quiene

*13.30 Cuale nuyejque motradusirus: “tli entunses nentasque”.

cuale tieasesque ca mofas hua
tiemectisque. 2Quejtodya:

—Amo tecasesque ipa yelfetl,
para majcamo cana cuejcueyuneco
giente.

Sente sohuatl quemejmelo
pajtle ajfeyoc de nardo
ipa tietzonteco Jests

3Hua iloaya yejuatzi ipa puieblo
de Betania ipa iché Semu 6que sa
sohuayo. Ompa tlacualutaya cudc
ohuodla sente sohuatl. Quehualecaya
sente potixajconetzi de alabastro tli
quepeaya pajtle ajfeyoc de nochaja
nardo, pateyo lalebes. Quetlajtlapo
inu potixajconetzi de alabastro hua
noche oquemejmelo ipa tietzonteco.
4Hua seque cuajcualénque.
Quejtojque entre yejua:

—¢Tli para oniempole ini ndnca
pajtle de nardo? °Ini nonca cuale
monamacane ca mas de yeye
sientos denarios tomi hua cuale
moxiexelodne ca tli porubejte.

Opiejque cajajuaya inu sohuatl.
6Pero Jestis oquejtojque:

—Xejcajcohuaco. ¢Tlica
nenquepasoloa? Ara ca cuale
tli niechhualchibele. “Nochepa
nenquenpea porubejte nemotzalo.
Culc nenquenequesque, cuale
nenquechihuasque tlin cuale inca
yejua. Cache naja amo nochepa
nenniechpeasque. 8Nonca sohuatl
oquechi tli yaja opodiere. Yaja
ye quetlolele nocuierpo inu
pajtle ajfeyoc de nardo para
cudc notlélpachus. *Melohuac
nemiechelfea, que cone beletes
tlanunutzasque de ini nénca
cuale tlamachestelestle ipa noche
tloltecpactle, nuyejque ini nonca lo

que tli oquechi ini sohuatl mojtus
para quelndmequesque giente de

yaja.

Judas carregloro para
tietiemacas Jests

10Entunses Judas Iscariote,
sente de inu majtlactle huan ume
tiemachtejcohua, uya intlac jefes
de teopexcotzetzi, porque oquenec
tietiemacas Jesus inca yejua. 1 Cudc
yejua oquecajque, oquepexque
poquelestle. Queprometierojque
quemacasque mieleyo. Pos
Judas quetiemodya quiene cuale
tietiemacati.

Jestis ocualuc soliltimo cena

1?Ipa primiero tunale de yelfetl
de pontzi sin levadura, cudc
quenmejmectidya calnielojcucone
para bentle de poscua,
tiemachtejcohua tieyelfejque:

—{¢Cone tomonequitea ma
tetlapreparoruco para ma
xomotlacualte inu tlacuale de
poOscua yelfet]?

13Yejuatzi quentitlanque unte de
tiemachtejcohua. Quemelfejque:

—Xey0co ipa puieblo hua
nemiechnomeques sente tlocatl tli
quebica sente 6cumetl ca oOtzintle.
Xectocaco. “Hua cone calaques,
xequelfico inu chone: “Maestro
quejtulo: ¢{Conenca cale cone nejcuds
inu tlacuale de poscua yelfetl ca
nomachtejc6hua?” >Pos yaja mismo
nemiechejtetis sente bieye cuorto
icpac cale que oyes listo hua tli
quepeas noche tli tecnesesitorusque.
Ompa xetlamOmanaco para tejua.

16Entunses uyajque
tiemachtejcohua hua ocajcalajque

ipa puieblo. Oqueniextejque san
quiene ca quemelfejque. Hua ompa
otlamomanque para pdscua.

17Cubc ye yohuac oyeya, hualiloac
ca inu majtlactle huan ume
tiemachtejc6hua. 18 Yehualutaya
itlac miesa hua mientras
tlajtlacualutaya, oquejtojque Jesus:

—Melohuac nemiechelfea, que
sente de nemejua 0que tlacua ca
naja niechantrecoruti.

19Yecudquenu yejua ocaseque
tequepachule hua tieyelfioya cara
sesen tlocatl:

—¢Beles naja?

20Hua yejuatzi quemelfejque:

—Icaca sente de nemejua
nenmajtlactle huan ume. Icaca
yaja 0que noca tlapaloa ijtec
nocasfiela. 21Pues naja que
onochi netlécatl nemeques san
quiene ca tlajcuelulpanca de naja.
Pero iporube de inu tlocatl tli
niechantrecorus naja que onochi
netlocatl! Cache cuale uyesquea
para yaja ma ayec tlocatene.

22Mientras tlajtlacualutaya, Jesus
oconque pontzi, hua queteochijque.
Quecojcotunque hua quenmacaque.
Oquejtojque:
—Xeconaco. Nonca pontzi “ica
nocuierpo.

23Yecudquenu oconque sente
bolso hua tietlasojcémacheliluc.
Oquenmacaque. Entunses
oconique innochtie de inu bélso.
240quemelfejque:

—Yaja ini *ica noyeso. Necmaca
para ma mochihua sente acuierdo
entre Deus hua tloca. Nocuierpo
yesquisas por impampa meyactie

giente. 22Melohuac nemiechelfea
que ayecmo quiema neconis i0yo
de uvas hasta ipa inu nieca tunale
cudc neconis inu vino yancuec tli
onca cone tlamandoruruteca Deus.
26Hua ocuejcuicoac sente
cuicatelestle, hua oquejquixoatie,
bejbiloac ipa tepietl de los Olivos.

Jests quelfejque Piero que yaja
quejtus yexpa que amo tieixomate
2THua quemelfejque Jess:
—Noche nemejua nenbetzesque
ipa tlajtlacule nopampa. Pos
tlajcuelulpanca:
Nejcocus calnielojpexque
hua calnielojte
mocuasemanasque.

28 Cache sotiepa cudce neyulebes,
neyo6s delante de nemejua hasta pa
estado de Galilea.

29Yecuodquenu Piero tieyelfe:

—Mo0s noche ocseque betzesque,
cache naja amo.

30Hua quelfejque Jests:

—Melohuac temetzelfea, que
0x6 mismo ipa ini nénca yohuale,
antes tzajtzes canteliex ujpa,
taja tequejtus yexpa que amo
teniechixomate.

31Cache yaja oquesequiro lalebes
tlajtlajtodya:

—M0s cana nemeques ca tejuatzi,
pero amo temetzmonegorfis.

Innochtie ejqueu nuyejque
quejtoodya.

Jestis netlotlajtiluc pa Getsemani

32Pos ohuajhualbiloac ipa locor
itucd Getsemani. Quemelfejque
tiemachtejcohua:

*14.22, 24 Cuale nuyejque motradusirus: “querepresentoroa”.

—Xomotlolicé neco, mientras naja
notlotlajtiti.

33Hua quenbicaque Piero,
Jacobo, hua Xohuo. Opiehualuc
netequepachulooya lalebes, hua
lalebes quiene oquechi tieyulo.
34Quemelfejque:

—Lalebes meyac tequepachule
quepea nodlma, hasta sana
nemequesneque. Xomocheaco neco
hua xetlachixtaco.

35Entunses obiloac cache
adelonte. Netlancuoquetzaluc ipan
tlole, hua netldtlajtiluc mach tl6
cuale, majcamo tiepa mochihua
pa nieca ura lo que tli mochihuati.
36Quejtulodya:

—*Abba, noTajtzi, para tejuatzi
noche sosantle cuale mochihuas.
Xomojcuenele nonca bolso de
tietunie majcamo niechtocoro.
Pero majcamo mochihua tli naja
necneque tlécamo tli tejuatzi
tomonequitea.

37Hua hualiloac hua
quenniextiluco cojcochtecate.
Quelfejque Piero:

—Semu, {tecochteca?
¢Abele tetlachixtas nion sie
ura? 38Xetlachixtaco hua
xomotldtlajticd, para majcamo
nemiechyulmajmétoca Amo
Cuale Tlocatl. Melohuac toyulo
cuejcuesebe, cache tonacayo débil
icaca.

39Hua obiloac ocsajpa.
Netlotlajtiluc, hua ocsajpa
oquejtojque mismo tlajtule. 4°Cube
ocsajpa hualiloac, quenniextiluco
cojcochtecate porque lalebes

cojcochesnequeya. Pos amo
quemateya quiene tiendnquelisque.
4lHualiloac ca yexpa.
Quemelfejque:

—Bieno. Xecojcocheco hua
xomosiebico. Basta ca inu. Ye
aseco ura. Xequejtaco. Pos
naja que onochi netlocatl 6x6
niechtiemoctisque inmopa
tlajtlaculteque tloca. 42Xemiehuaco.
Teyabe. Oque niechtiemdctis ye
ompabitz.

Enemigos de Jestis tieaseque
43Cuoc yejuatzi oc tlajtlajtulutaya,
nima ohuoéla Judas, sente
de inu majtlactle huan ume
tiemachtejcohua de Jests. Ca
Judas ohuodlajque meyac giente ca
espoddas hua cuabetl. Hu6lajque
porque jefes de teopexcotzetzi
hua tlamachtioneme de teotlajtule
hua biebentzetzi cualentitlanque.
44 Antes que Judas tietiemdcte Jests,
quemelfe inu tloca de sente siefias.
Oquejto:
—Oque necpetzus, yaja inu icaca.
Xecaseco hua xecbicaco sin folta.
45Pos yaja ohuola, nima
omopacho tietlac. Tieyelfejque:
—NoTiemachtejcotzi.

Hua tiepetzo. 46 Yecubquenu yejua
tieaseque hua tiebicaque. 4’ Pero
sente de tli ompa ijcataya quequexte
iespoda. Conmacac itlatequepano de
tlajtojcoteopexque. Pos quetejtequele
inacas. 48Onohuatihuac Jests,
quemelfejque:

—¢Nenhualiejque ca espodas
hua ca cuabetl quieme cana

*14.36 “Abba” icaca sente tlajtule aramaico que quejtusneque “Tata”, noso “noT6ta”. Xomojtelico

Ro. 8.15, Ga. 4.6.

cuntra sente ichtejque para
nenniechasesque? 49Cora tunale
neyeya nemotlac netlamachtitya
ipan teopantle. Pos amo
nenniechaseque. Pero ejqueyi
moneque para ma mochihua tli
tlajcuelulpanca ipa teotlajtule.
S0Entunses tiecojtiejque noche
tiemachtejcohua. Chucholojque.

Sente peltuntle ocholojtie xipetztec

51Pero sente peltuntle tietocaya.
Motlaquentejtdya sa ca sente
bieye tatapajtle. Pos yejua caseque.
52Pero yaja quencobelejtie
tatapajtle. Cholojtie xipetztec.

Tiebicaque Jests ipa junta
53Entunses tiebicaque
Jests itlac tlajtojcbteopexque.
Mosentlolejque ca yaja noche
jefes de teopexcotzetzi ca tiehua
biebentzetzi hua tlamachtioneme
de teotlajtule. 54Pos Piero tietocaya
bejcateca hasta ocalac ipa pétio
de icho de tlajtojcoteopexque.
Ompa Piero yehuataya ca yejua
de guardia. Mototunejtaya itlac
tletzintle.
55Hua inu jefes de teopexcotzetzi

ca tiehua noche inu junta
quetiemodya arasu cuntra Jests
para tiemectisque. Pero amo yetla
queniextidya. 6 Porque meyactie
quejtooya istlacatlajtule cuntra
yejuatzi pero imistlacatlajtul amo
oyeya de acuierdo. 5" Entunses
majcojque seque. Yejua istlacatque
cuntra yejuatzi. Quejtojque:

58__Tejua otejcajque cudc oquejto:

“Pos naja necxexetunes ini nonca
teopantle tli tléca conchejchijque,
hua ipa yeye tunale necajcoques

106

ocsente tli amo yeca tlocatl
oquechejchi”.

59Pero nimpor ejqueu amo
oyeya de acuierdo tli quejtojque.
60Yecubquenu tlajtojcéteopexque
omoquetz nepantla. Tietlajtlane
Jests, otieyelfe:

—Pos ¢amo yetla tenohuates?
¢Tlininu noso quemeldjcopujtecate
de taja?

61Pero yejuatzi quetzacualodya
tiecamac, hua amo tli quejtulodya.
Tlajtojcoteopexque ocsajpa
tietlajtlane, otieyelfe:

—¢Taja tecaca teCristo,
tetieConietzi Deus Bendito?

62 Jesus quelfejque:

—Naja necaca. Nenquejtasque que
naja tli onochi netlocatl neyehuatas
ca tiemOyecmo de Deus 6que
quepealo checohualestle. Naja
que onochi netlocatl nehu6los de
elfecac ica mextle.

63Entunses tlajtojcoteopexque
quetzotzomotz itlaquie. Oquejto:

—(Tli para cache tecneque
Oque tiechmelojeopubelis? 64Ye
nenquecajque quiene checuatlajtoa
cuntra Deus. ¢Tli nenquejtoa?

Pos innochtie quenejque ma mecoa.
Quejtojque que quemeresierurooya
mecoas. 5% Yecuoquenu seque
opiejque chejchejcha tiepa.
Tieixtlapachojque hua tiemacaque
checohuac. Tieyelfidya:

—iXetlayulepante!

Hua tietiemacaque ca inu guardia,
hua yejua tiecamatlatzcuepunidya.

Piero oquejto que amo
tieixomate Jestis
66Cutc Piero oyeya tlolpa
pa potio, ohudla sente sohuatl

itlatequepano de tlajtojcoteopexque.

67Cubc oquejtac Piero
mototunejtaya, quetztaya hua
oquejto:

—Taja nuyejque oteyeya ca inu
Jests de puieblo de Nazaret.

68Pero yaja oquenegoro, oquejto:

—Amo nequixomate nimpor amo
necmate tli tequejtoa.

Oquis ca queyohuac cone
queyohuatientle. Yecuéquenu
otzajtzec canteliex. 9Inu sohuatl
tli tlatequepanodya oquejtac Piero
ocsajpa. Opie quemelfioya tli ompa
oyejyeya:

—Ini nonca de yejua icaca.

70Pero yaja ocsajpa oquejto
que amo tieixomatioya. Tepetzi
bejcojpa, quiejquech ompa oyejyeya
quelfejque Piero:

—Melohuac taja tecaca de yejua
porque taja tecaca tegalileo.

"1Entunses yaja opie
motlabejbicaltidya sie yaja.
Oquejtooya:

—iPaltzinco! Amo nequixomate
ini nonca tlocatl de 6que nemejua
nentlajtoa.

72Hua sa nima otzajtzec canteliex
ca ujpa. Entunses Piero omolnomec
de inu tlajtule, quiene quelfejque
Jests: “Antes tzajtzes canteliex
ujpa, tequejtus yexpa que amo
teniechixomate”. Oquelnomec, hua
opie ochucaya.

Tietiemacato Jests ca Piloto
1 5 Cualco ca ise, inu jefes
de teopexcotzetzi ca
biebentzetzi hua tlamachtioneme
de teotlajtule hua noche inu junta

quetzontejque tli quechihuasque.
Tieilpejque Jesus hua tiebicaque

tietiemacato ica Pilto. 2Pil6to
tietlajtlane:

—(Taja terey de joriojte?

Onohuatihuac yejuatzi,
quelfejque:

—Ica melohuac tli tequejtojteca.

3Pos jefes de teopexcotzetzi
tietieyelfioya de tlimach. #Ocsajpa
tietlajtlane Pildto. Otieyelfe:

—¢Amo tli tenohuates?
Xequejta de meyac sésantle
metztieyelfejtecate.

5Pero Jestis ayecmo nchuatihuac.
Asi es que Pil6to quetietzobejtaya.

Piloto tietiemacac Jesis
ma tiecoruspeluco

6(0x0, miero pan yelfetl, seme
quecajcohuaya sente prieso tli
quetlajtlaneya yejua. ' Oyeya
sente ituco Barrabds, tzactaya ca
noche ocseque tli tlamejmectejque
cudc omajcojque cuntra cubierno.
8Huolajque meyactie tloca.
Opiejque quelfea Piloto nele ma
quenchibele inu favur tli quepeaya
costumbre quenchibelejtebitz.
9Pil6to ondhuat, quemelfe:

—¢Nenqueneque ma nejcajcohua
ca nemejua ini Rey de joriojte?

10Porque yaja quemateya que
por envidia tietiemacaque jefes
de teopexcotzetzi. 1 Pero jefes
de teopexcotzetzi quemelfejque
noche giente nele cache cuale
ma quecajcohuaco yaja Barrabas.
12Entunses onohuat Piléto ocsajpa.
Quemelfe:

—(Tli noso nenqueneque
necchibelis nonca tl6catl tli
nenquecuitea Rey de joriojte?

13Pos yejua ocsajpa tzajtzajtzeque:

—iXomocoruspelfe!

14piloto quemelfidya:

—¢Tlica? ¢Tli mal oquechi?

Pero yejua cache tzajtzajtzeya
lalebes:

—iXomocoruspelfe!

15Yecudquenu Pil6to, para
quencontentorus giente,
quencajcobele Barrabds. Cudc ye
quemandorojque ma tiebitequeco
Jests, tietiemacac para ma
tiecoruspeluco.

16Entunses soltorojte tiebicaque
ca tlaijtec pa pdtio ituco pretorio.
Mosentlolejque noche inu grupo
de soltorojte. 1 Tietlaquentejque
Jests ca sente tzotzomajtle
mororojtec quiename moquea reyes.
Quechejchijque sente coruna de
betztle, hua tietl6lelejque. ¥ Nima
opiejque tietlajpalodya:

—iXeneme, Rey de joriojte!

9Tiemacaque ipa tietzonteco
ca sente uhuatl. Chejchaya
tiepa. Motlancuoquetzque para
tiemabesutidya. 2°Cubc ye tieca
opajpojque, tiequextelejque
tzotzomajtle mordrojtec. Entunses
tietlaquentejque ca tietzotzomajua.
Yecuodquenu tiequextejque para
tiecoruspelutibe.

Jestis omecoac pa corujtzi

210mpa panuya sente tldcatl ituco
Semu, tli oyeya de sente nacién
ituco Cirene. Pos yaja Semu, itajtzi
de Alejandro hua Rufo, hutloya de
caltienco. Pos quechihualtejque ma
quebica tiecorujtzi Jesus.
22Tjebicaque pa locor
itucod Golgota. Quejtusneque
Locor de Mejcotzontecomatl.
23Tiemacasquidya vino tli
quenelultejque ica mirra ajfeyoc.

Pero yejuatzi amo conihuac.
24Hua tiecoruspelojque, hua
quexiexelojque tietlaquie.
Queriforojque, abier tli quebica
cara sente.

25Qyeya quieme pa checnébe
ura cudc tiecoruspelojque.
26Hua quejcuelojque tli ipampa
tiecoruspelojque. Quejcuelojque
ejqueyi: “REY DE JORIOJTE”.
27Quencoruspelojque nuyejque
tiehua unte ichtejque, sente ca
tiemoOyecmo, hua ocsente ca
rabiescopa.

29Hua tli pajpanutdya
tiechecuayelfioya.
Mocuajcudyecachodya. Tieyelfidya:

—iJa! iTaja! Taja otequejto que
tecxexetunis teopantle hua pa
yeye tunale tecajcoques. 39 Abier
xomomoquexte sie taja, hua xetemo
de ipan corujtzi.

31Pos ejqueu nuyejque jefes de
teopexcotzetzi tieca opajpojque.
Molfitya sie yejua ca tiehua
tlamachtioneme de teotlajtule:

—Ocseque quenmoquexte, pero
sie yaja abele momoquextea. 32Inu
Cristo, Rey de Israel, ma temo 6x0
de ipan corujtzi para tequejtasque.
Entunses toneltocasque.

Nuyejque inu unte tli
coruspelcataya ca yejuatzi tlimach
tieyelfidya.

33Miero pan tlajca otlayohuac ipa
noche tloltecpactle hasta senamo
quemacac yeye ura. 34Pa yeye ura,
tzajtzihuac Jesus checohuac:

—Eloi, Eloi, ¢{lama sabactani? —
Quejtusneque: NoTeotzi, noTeotzi,
¢tlica tomoxelojtzino de naja?

35Cubc quecajque seque tli ompa
oyejyeya, quejtooya:

—Xejcaqueco. Quetzajtzelea inu
tlayulepante Elias.

360momero sente. Quetlole
sente estropdjo ipa sente dcatl hua
quepaltele ca pinogre. Tiemacac ma
conihua. Oquejto:

—Xomocobelico. Tequejtasque
abier t16 yebitz Elias para
quetemubiqui.

37Pero Jests tzajtzihuac
checohuac hua omecoac.

38Yecudquenu inu cortina de
teopantle otzomu. Opie de tlacpac
para ca tl6lpa. 3°Inu capet6 tli
oyeya tieixpa yejuatzi, cuoc
oquejtac quiene omecoac, oquejto:

—Melohuac ini nonca tlocatl
oyeya tieConietzi Deus.

40Nuyejque ompa oyejyeya
sohuame tlajtlachixtaya bejcateca.
Intzol6 oyeya Salomé hua
Maria de puieblo de Magdala ca
tiehua Maria inontzi de Jacobo
tzitzequetzi hua de Josie. 41 Ini
noncate tietocatenemeya cuoc
Jests iloaya ipa estado de Galilea.
Tietequepanodya. Nuyejque ompa
oyejyeya ocseque meyactie tli
tietlamachtocaya cudc otlejcoac ca
Jerusalén.

Tietl6ltucaque Jesds ijtec
sente mejcoustutl

42Ye ixtlayohua oyeya.
Mopreparorodya joriojte para
mustlateca mosiebisque. 43Ohudla
sente tlocatl ituco Josie tli oyeya
de puieblo de Arimatea. Yaja oyeya
cualtien tlocatl, hua miembro
de inu grupo de tlotlajtoonejme
de joriojte ituco Sinedrio. Josie
nuyejque quemochixtaya ma
hualtlamandoruco Deus. Sin

pinohualestle ocalac itlac Piloto.
Quetlajtlaneto tiecuierpo Jesus.
44Pos Piloto quetietzobejtac

cudc oquemat que ye omecoac
Jests. Entunses Piloto oquenutz
capeto de soltorojte. Quetlajtlane
tlo melohuac ye yecsa omecoac.
45Cubc quemacheste capet6 nele ye
omecoac, quetiemacac tiecuierpo
ica Josie. 46Pos Josie ye oquecu
sente tzotzomajtle de lino yancuec.
Quetemobe tiecuierpo Jesus.
Quequemelo ca inu tzotzomajtle.
Quetlole ijtec sente mejcoustutl

tli ye omotatac itech tepetlatl.
Quememelo sente tietetu hua ica
quetlapacho inu ustutl. 4’ Maria

de puieblo de Magdala hua Maria
inontzi de Josie oquejtaque cone
tietlolejque Jests.

Jestis oyulebihuac

1 Opanuc tunale que
mosiebejque joriojte.

Salomé hua Maria de puieblo de
Magdala hua Marfa in6ntzi Jacobo
oquecujque pajtzetzi tli ajfeyoc para
tietl6lelitibe. 2Cudc ye oquis tunale
ca ise cualco pa primiero tunale de
semoOna, onyajque cone mejcoustutl.
3Pero entre yejua molfejque:

—¢Oquenu tiechcuepelis tietetu de
ipan coyoctle de mejcoustutl?

4Pero cuoc otlachixque, quejtaque
tietetu ye mocuectaya. Pos lalebes
bieye oyeya. >Cudc ocalajque
yejua ijtec mejcoustutl, quejtaque
sente peltuntle yehuataya ca
moyecontle. Motlaquentejtaya ca
sente tzotzomajtle istoc. Pos yejua
momajtejque. 6Pero yaja quemelfe:

—Amo xomomajtico. Nentietiemoa
Jests de puieblo de Nazaret,

oque tiecoruspelojque. Ye
oyulebihuac. Amo onco iloac
neco. Xequejtaco neco locor cone
tietiecaque. ' Xeyoco xequemelfico
tiemachtejcohua ca tiehua Piero
que biloas cachto de nemejua pa
Galilea. Ompa nentieyejtasque
quieme nemiechelfejque.

8Yejua chucholojtiejque de ipa
mejcoustutl porque bebeyocaya hua
majcOmequeya. Nionoque amo tli
quepoaya porque momajtioya.

*[Jestis neniextiluc cachto ca
Maria de puieblo de Magdala]

9Jests ye oyulebihuac ca ise
cualco pa primiero tunale de
semoOna. Neniextiluc cachto ca
Maria de puieblo de Magdala. Jests
antes quequextelejque checume
demunios de Maria. 1°Yaja uya
quenmachestito noche tli oyejyeya
tieca. Pos yejua quepeaya meyac
tequepachule, hua chojchucataya.
11 Cudc quecajque yejua nele
nemoodya hua nele yaja tieyejtac,
amo moneltocaque.

[Jests neniextiluc ca unte
de tiemachtejcohual

[12Pero sotiepa de ini noénca,
Jests neniextiluc de ocsie forma
ca oc unte de yejua. OnyOya pa
ojtle. Nejnentdya ca caltienco.
1I3Entunses yejua ohualiejque
quenmachestejque inu ocseque.
Pero nimpor ca yejua amo
moneltocaque.

[Jestis quentitlanque
tiemachtejc6hua ma tlanunutzaco
pa noche tloltecpactle]

[4Ca soliltimo neniextiluc ca
noche majtlactle huansie cudc
yejua tlacuajtaya. Quemajajuaque
porque amo moneltocaque hua
porque yultepitzteque. Pos
amo moneltocaque cudc yejua
tli tieijtaque quejtojque que
yulebihuateca. 1> Quemelfejque:

—Xeyo6co ipa noche tloltecpactle
hua xequennunutzaco noche giente
de cuale tlamachestelestle. 16Oque
moneltocas hua mocudtiequis,
momoquextis, pero oque amo
moneltocas Deus quecuntendrusque.
17Ini nonca siefias quechihuasque
yejua tli moneltocasque:
Notucoyupa quenquextisque
demunios. Tlajtlajtusque ca ocsesen
tlajtule. 18 Casesque cuhuoéme. T16
conisque canajyetla tiemecte, amo
tli quenchibelis. Impa cocoxcdtzetzi
quentlolisque inmohua hua
pajpajtesque.

[Otlejcoac Jestis elfecac]

[1°Cubc Tlocatzintle Jesus ye
quennunutzaluc, otlejcoac elfecac.
Netloliluc ca tiemOyecmo de Deus.
20Tiemachtejcohua oquisque.
Tlanunutztenemeya ca nobeyo, hua
Tlocatzintle tequetihuaya ca yejua.
Cafirmorurodya inu tlajtule tli
quenunutzaya por medio de siefias
de tietzobetl.]

*16.9-20 Ini noncate tlajtulme (v.v. 9-20) de molas amo oyejyaye ipa 6matl de San Morcos cudc

primiero omojcuelo.

